ROMAN®Bs 1:1 i ROMAN®BS 1:8

Neky Di'ibu Paablu
Tyuknigajxtue Ja Romanus
Ja'ayuty

14gj Paably, Jesukristu myauduumbu. Didsuts xy-
wyin'ijx es xypyujtakyuts éxtumu 'yapOstulu esuts
ngajxwa'xut yu oybyu 'yayuk.

2 Tyadu oybyu ayuk Dios wyandak dyakaf extu
jékyup mut ja kyugajxputy, es yu'ujuty kyuxjaaydyu
ma ja Diosu jyaaybyajtun. 3 Yu's du'un ja ayuk
ma yajmadya'aky ja Nindsun'ajtum Jesukristy, ja
Diosu 'yU'unk di'ibu jya'ay'ajtungyujxm ijty ja rey
Davit tyuump 'yaats, 4 es nandu'un figuxe'eky ko
Diosu 'yU'unk ko Espirite Santukyusjxm es mudu
Diosa myuk'ajtun jyikypyejky ma 'ye'ky. 5 Yu
Jesukriste myay'ajtungysjxm tu Xypywjta'agyuts
éxtumu 'yapOstuluty, esuts ngajxwa'xut ja 'yayuk
ma tugekyu naxwifiudu, es ndukmumudowuduts es
ndukmubiéktuduts. 6 Es nandu'un jam ma yu'sjuty
Dios tu mwin'ixudu es mja'ay'atudut ja Jesukristu.

7 Nduknigajxtuptse tyade neky miidsuty
nidugekyu di'ibaty ijttup Romu, di'ibatys Dios
tsojkudup es tu wyin'ixudu es dyajnujxtut tu'ugu
jiky'ajtun wa'atspa. Wa'anue nDios Teety'ajtam
esu Nindsun'gjtum Jesukrista mgunu'xudu es
mmo'oyudu ja agujk'ajt jotkujk'ajtun.

Paablu finjxa'aft Romu
8 Tim jawyiin, mut yu'ugywjxmu Jesukrists,
nja'aygyudakypyuts ja Dios mut nidugékyuty

miidsuty mut ko  yajmadya'aky'aty ja
mmubujkunuty oytyim  maaty ma tugekyu
naxwifiudu. 9 Ja Dios di'ibuts nmudiimpy
amumdu'uk jot es ngajxwa'xyuts ja oybyu
ayuk di'ibu fiimadyakypy ja 'yU'unk, ys's du'sn
Nija'ap wi'ixuts de'sfium njamyatste miidsuty
mats ti n'amdoy nbujktsdy kots ngajxta'aky.
10 Ja'ats n'amdeepy nbujktseebyuts ja Dios es
xyajmada'agut, puna du'sun yajkutiky, esuts
nujx miits ngu'ixts, 11 mut ko nwin'ixdndup
es ujtskywjxmu Espiritu Santa myadakun
mmo'oyuadut, es du'un myajmujwiinxudus ja
mmubujkun. 12 Ja'ats 4j n'andijpy es ndsejpyuts
kodse naty n'ity mut miidsuty, nnayya'ijt
nnayyajxo'onem nigijxy mudus tyade mubujkun
di'ibu nmudajtum.

13 Mugu'ugituty, ndsejpyuts es xyfhijawudut
ko kanak ok tu njaninujxa'ands. Tu
njantsyjyaku'ixa'ande es  ujtskywjxm oy
mwu'smdut mude Dios, de'sn éxtum tu nduiiuts
ma yu wiinkps naxwifiudu. 14 Pes xypyatputs
ngajxwa'xuduts ja Diosu 'yayuk, de'sn ma yu
di'ibu grieeguty es nandu'un di'ibu kyaj gyrieeguty,
ma di'ibu awijy kajxwijyuty es éxtum nandu'sn
di'ibu kyaj 'yuwijy kyajxwuyaty 15 Paadyuts
n]antsytsyeky es ngajxwa'xa'afnuts ja oybyua ayuk
ma miits m'itta jap Romu.

Oybyw ayuks myuk'gjtun
16 Pes kyajts uj nduktsoydyufi ja oybyu ayuk,
mut ko yu's du'un ja myuk'ajtunsa Dios es fiitso'oktut
nidugékyuty di'ibu myubujktup, tim jawyiin mut
ja di'ibu israelituty, per nandu'sn mut ja di'iba

kyaj 'yisraelituty. 17 Ja'a ko mut yu oybyu ayuk
n'ixy'ajtum ko ja'ay je'eya oy wyu'samdu mut ja
Dios ko myubékudu, éxtum ja Diosu jyaaybyajtun
jyena'afi: “Di'ibu myubujkungyujxm oy wu'smp
mut ja Dios, yu'a du'un jiky'atup.”

Naxwifiudu ja'ayw pyeky

18 Nnija'am ko Dios tkexy extu tsa]potma mya]
tuydyu'unen mut nidugekyu axuk ja'ayuty, ja'a
ko mut ja 'yaxuk'ajtun t'uxtijtu ja tuy'ajtun.
19 Nija'adup yajxén di'ibu mbaat yajnijawu
wi'ixu du'sn ja Dios, mut ko Diosu du'un tu
tyuknijdwudu yu'wjuty. 20 Na'abu Dios dyajkojy
ja naxwifiudu es extu tyambaat, tugekyu tyaadu
mbaat xytyukjaygyujkum wi'ix yu's ja Dyios'ajtun,
es ko Dios mbaat ttufi oytyiity wina Xua winu
tiemps. Paaty ni pén tkanime'xy oy jyajuna'andu
ko kyaj tnijawudu. 21 Pes oy tja'ixy'ajtpudu du'un
ja Dios, kyaj tu twindsu'ugudu éxtum ja Dios es
ni je'eyu tu tkaja'aygyuda'aktu ja Dios, nik ni'igu
tu dyajjujptuglydys. Ja'ays wyinma'af'ajttup
di'iba kyaj ti ttsooty esu jyot wyinma'af tpujta'aky
jantsy juun. Paaty tu wye'emy kubi'its ku'ook.
22 Oy jyanayfigajxudu ko kyuwijy'dtyuty, per
nugoo jyantsylyoku'attu. 23Ja'a ko tu dyajtugatstu
ja mysj'ajtune Dios di'ibu kyaj tyugoy, mut ja
'yvawinnax ja ja'ayaty di'ibu o'ktup, es extu
ya''agojwinnajxtup ja joon juyujkuty, tsa'afuty
esu aflimal di'ibu taxku kyu's tyeky.

24 Paadyu Dios tu tna'ixy mut ja axuukpu
winma'aii di'ibu yu'wjuty myudajttup, es ds'un
tu ttundwu di'ibu tsoydyu'un muut nidu'uk nidu'uk.
25 Mut ko kyaj tu tmubuktu ja tuy'ajtun, ja'ayu ja

andakun, es tu twindsu'ugudu es t'awdattu di'ibu
Dios yajkoj es kyaj t'awdatta ka'umu Dios di'ibu
may'ajt windsu'kup winu Xus winu tiempu. Wa'an
du'unuty.

26 Paadyu Dios tyukmu'ixuty yu wyinma'af ja
tsoydyu'un muutpu. Pes exta yu toxytyujkuty
tugatsy  'yvadu'utsta es  kudiinum = éxtum
jyapaadyuty. 27 Es nandu'unu du'unu
yedyu]katy kyaj ttundu mut ja toxytyujk, yu'uys
wyinma'afi'ajttup 'vade'udsa'andu kujkkakndxy.
Yu yedyujkuty ttunde tsoydyu'un muutpu
ak vyu'ujuty, paaty dyajnaxtu ja ayo'on esu
tuydyu'unun ma ja kyu'sm nini'x, éxtum Aitékudu.

28 Es éxtum yu'wjuty kyaj twindsu'uguya'andu
Dios, pes ja Dios tu 'yuxtijune mut ja
axuukpe winma'afiuty, es du'un ttindut
di'ibu kyaj ]yapaadyuty ttindut. 29 Yu'uyu
jyot'ajt ~ wyinma'ai'ajttup  tugekym  axuk
winma'af, mu'induunk, ad30]k axukja' ay 'ajtun,
naywyinnaxuja'ak, yajja'ay'o'ktup, tsip ja'aysty,
win's'andup, ak jumbit ti t'ixtw, pi'tskajxtup,
30 fiigajx flimadydktup axuuk ja myugu'uguty,
myudsip'ajttup ja Dios, axuk kajxtup, muj patudup,
muj faydyljudsé,  mywwinma'aibyat'adétstup
axuuk, kyaju tyaak tyeety tmumudowdu, 31 kyaj ti
tjaygyukuya'ands, kyaj tkuydyunds 'yayuk, kyaj
tmudattu tSO]an ni ti pa''ayo'on tkamudaty.
32 Yu'wjuty fija'adup yajx6n wi'ix ja Dios tu
dyajnigutiks. Nija'adup ko di'ibaty tyuundubu
tyaadue du'smbus, yu's nitwjkup ja o'ken; per
du'ufium t'aktundu, es extu tyukxondaktup ko
wiinkputy nands'sun ttunds.

2

Du'unu Diosu tymwydyu'unun tpayo'oy éxtam
pyaadyuty

1 Paaty mij di'ibu wnnkpu mbeky'ijxypy, kyaj
ml] xymyudaty ja nayfiima'xs oy mdimpun'ajtps,
ja'a ko wiinkpu Xypyeky'ixy, Kku'sm mij
mnaydyuknikajxpétyuty, mut ko yu's mdimtiimpy
di'iba yu's nandu'un tyiimpy. 2 Yajx6n nnija'am
ko Dios tyukkumudowaampy nidugekyu pojpu
tuumbu es ko Dios pyayo'oyaampy nidugekyu
tuknaxuty du'sn éxtum tyuy'ajtunsty. 3 Es
mij ko xypyayo'oy ja wiinkputy es nandu'sn
m'adu'utsy éxtum yu'un, ¢ti mjunaamp xytyijy ko
mnitso'ogut ko ja Dios dyaka'afi ja tuydyu'ununu?
4 :0 kyaj xymysjpujta'aky ja tsyojkun es ja
mya'xtujkun ja Dios, ni xykyapekya kwentu
ko ja'a du'un jyatiimpy esxyusp mjodumbityu?
5> Nugoo m]antsykyu]uunuty es kyaj xyajtugatsy
ja mjot mwinma'af, es paaty mdukmujkunu ja
tuydyu'unun ku'sm es xykyumudowut ko Dios
tpayo'oyut ja naxwifiudu ja'ayuty tuy'ajtun muut.
6 Tuy'ajtun ko Dios myo'oyaampy nidu'uk nidu'uk
extum pyaadeds. 7 Myo'oyaampy ja jyiky'ajtun
wina Xuw wina tiempu ja di'ibs mudu ma'xtujkun
tyuundsp ja oybya es pyanajXtup ]a oy'ajtun es
ja windsu'kun es di'ibu yajtukjiky'atup winu xuu
winu tiemps; 8 per mut ja 'yaka tyaydyunaampy ja
nugoo kuxkoobuty es di'iba kyaj tkuydyuna'aii ja
tuy'ajtun, di'ibu ]a ayu pyanejxypy ja axuk'ajtan.
9 Minaamp ja ayo'on es ja muk xaj ok xajun mut
nidugekyu taaduty di'ibu tyuundup ja axuukpw,
tim jawyiin mut ja di'ibu israelituty, per nandu'sun

mut ja di'ibu kyaj 'yisraelituty. 10 Per ni'igu
Dios myo'oyaampy ja muj'ajtun, windsu'kun
es agujk'ajt jotkujk'ajtun nidugekyus di'ibaty
tyuundup ja oybys, tim jawyiin mut ja di'ibu
israelituty, per nandu'un mut ja di'ibu Kkyaj
'yisraelituty.

11 Mut ko ja Dios kyaj tu'ugu ja'ay ttseky es
jatu'uk kyaj. 12 Pes di'ibaty kyaj 'yisraelituty,
kyaj tmudatte tade Moisesu 'yana'amun. Paaty
ko pyekytyunds, yajtukkumuddéwdup, per Kkyaj
éxtumxyup tnijdwuadu wi'ix ja Dios t'ane'emy. Per
ja israelituty myudajttubu tadu ana'amun. Paaty
ko tkamumudowds ja ana'amun es pyOJpatundu,
ya]tukkumudowdap éxtum ja ana'amun jyuna'afi.
13 Ja ja'ay di'ibu jyamudoo'ijtypy ja Diosu
'yvana'amun es kyaj tkuydyunds, Kkyaj yu'wjuty
oy wyw'umde mut ja Dios, yu'mys du'sn oy
wua'sumdup mut ja Dios di'tbe kyuydyuundup
éxtum ja 'yvana'amun jywna'afi. 14 Pes du'un,
ko yu di'ibu kyaj 'yisraelituty ttundu éxtum ja
ana'amun jyuna'af, oy yus'wjuty tkamudajtpudu
ja Moisesu 'yana'aman, 15 ya'ijxudup ko Dios tu
pyyjtakxudu yana amun ma ys wyinma'af, esu
]yot wyinma'aii nands'un dya]kaxe egyu tyadu
ana'amun, mut ko ys wyinma anuty yajnida'xup
ko peky yu'u di'ibu tyuundup es ya'oybyudsaamup
ko ttundu ja oybyu. 16 Du'un tyuna'afi jyata'afiuty
ja xuw ko Dios Jesukristukyujxm tpayo'oya'ah
ja ja'ays ayu'udsysbu jyot wyinma'afi, éxtum
jysena'aii ja oybyu ayuk di'ibuts ngajxwa'xypy.

Israelitu ja'ayuty esu Diosw 'yana'amun

17 Per mij mjunaamp ko m'israelituty, es
xytyukmada'aky ja Moisesu yana amun, es
thyukmu] xytyukpaads ko mij mja'a'atyuty ja
Dios. 18 Mnija'ap ja Diosu tsyOJkan es Xywyin'ixut
ja oybyus, mut ko ja Dios 'yvana'amunu du'un tu
mdukni'ixuty. 19 Mnayjya'ap ko tuy'ajtun xyfiijjawu
wi'ixe wiints Xyhs'smo'oy Xytyu'umo'oyuat es
wi'ix xykyujaj xykyudu'xut ja di'ibu judijtp
kubi'its ku'ook, 20 es wi'ix xy'awij xykyajxwijut
ja di'ibu kyaj tjaygyukuds, es wi'ix xya'uxpékut
ja sna'ku'unk mut ko xymyudaty ja tuy'ajtun
es ja wijy'ajtun ma Diosu 'yana'amun. 21 Pes
éxtum mij mya'uxpejkypy ja wiinkputy, ¢ti ko
mganayya'uxpékyuty mij ka'um? Mij mjunaamp
ko kyaj nma'tsum, ¢es mma'tsp mij? 22 Du'un
mjuna'ai ko kyaj nyajtugo'oyum ja pujk ukunu
wyindsu'kun, ¢es myajtugeepy mij? Mij m'uxtijpy
ja agojwinndx, ¢jes tii, mme'tsypy ja oora es
ja plata di'ibu ijtp agojwinndx tsyajptugotyu?
23 Mdukmuj mdukpdtup ko xymyudaty ja Diosu
'yana'amun, per kyaj xykyuydyufi, es du'un kyaj
xywyindsu'uga Dios. 24 Pes ja Diosu jyaaybyajtun
du'un jyuna'afi: “Di'ibu  kyaj 'yisraelituty
myudugooydyup ja Dios mut miitskyujxmuty
israelituty.”

25 Tuy'ajtunu's ko myajtsiky waanu ma
ja myedyujk'ajtun™, mdu'unxsp oyna'unun
pen mguydyiimpy ja Moisesa 'yana'amun.
Per pun kyaj xykyuydyuf, du'sn éxtemxyup
mgadim'yajtsujkps waanu. 26 Es pun di'ibu
kyaj 'yisraelituty es kyaj tsyilkyuty waanu, es

* 9:25 Tx Lukus 1:59.



ROMAN®S 2:27 viii ROMAN®S 3:4

pen kyuydyiimpy ja Diosu 'yana'amun, dua'sn
ja Dios pysjta'agyuty éxtumxyup tu yajtsiky.
27 Di'ibu pyadiimpy ja Diosu 'yana'amun oyu
naty kyatsikyuty waane ma yu yedyujk'ajtun,
ja'a nujx dyajniguxe'eky ko pekymyuut mij
ja'agyujxm ko kyaj xykyuydyuf ja ana'amun oy
xyjamudajtpua kuxja'ay es mjatsiky'ajtps waanu.
28 Kyaj nikujxy ja ja'ay 'yisraelitu'atta ko yajtsiky
waane ma yu yedyu]k'a]tun esu 1]XWH amun
wyu'umut ma nini'x, 29j ]a agyu]xm jaja'ay tuy' a]tun
ylsraehtu atte pun wi'ix ja 'yaa jyotuty, pénu
jjxwa'smun myudajttup di'ibu ja Espiritas Santu
pujtakxudup, kyaj tyimja'agysjxmuty wi'ix ja
ana'amun jysna'afi. Pun pén myudajtypy ja
Ijxwa'smun 'yaajoty jyodoty, yu's du'un ja Dios
mysjja‘ap, kyaj yu'adyu ja'ayuty.

3

1 Pes, ¢ti  muj'ajtun myudajtypy ko
n'israelitu'ajtum?  ¢Myudajtypy ja Dios waanu
ni'igubu kunu'xun mut yu'sjuty? (Tii myudajtypy
ja muj'ajtun ko nyajtsujkum waanu? 2 Ja'a.
Oytyim wi'ix tsooty. Pes ja jawyiimbu, Dios
tyukmu'awdajte mut ja israelitu ja'ayaty es
myooydys ja Diosu kyu'sm ayuk. 3 Tuy'ajtun
ko nimay yu'sjuty kyaj tkuydyuunds. ¢ Tii
mbaat njuna'anem ko mut yu's ja Dios Kkyaj
tnakykyuydyuna'afi di'ibu kyajx? 4 jNi wi'ix tsoo
du'un ngawinma'afibyatum! Oy nidugekyu ja
ja'ayuty jya"andakpudu, Dios ni na'a du'un tkatufi.
Extum jyuna'afi ja Diosu jyaaybyajtun:

Nija'adup ja ja'ayuty ko 'yawa'kup di'ibu mgajxypy,

kyaj pén jyuna'anut ko kyaj xypyayo'oy tuy'ajtun
Mmuut

5 Per pun yu n'axuk'ajtun'ajtum nya'ijxem ko
Dios tyiimpy ja tuy'ajtun, ¢wi'ix njuna'anem? ¢Tii
mbaat njuna'ansm ko kyaj Dios ttufi di'ibu kyaj
pyaadysty ko xytyukkumudo'omu? (Du'anuts nga-
jXy éxtum naaguty kyajxtu.) 6 Ni wi'ix tsoo mbaat
du'un ngajuna'anum. Ja'a ko pun ja Dios kyaj ttufi
éxtum pyaadyuty, ¢wi'ix mbaat ttukkumudoy ja
naxwifiudu ja'ayuty?

7 Pun wjtsw du'un andakp es fiiguxu'agut ko
Dios tyumpy kyajxypy ja tuy'ajtun esu du'unw
ja'ay ni'igu oy ja Dios t'awdattat, ¢wi'ix mbaadu
Dios xytyuydyufiuts éxtumu pojpu ja'ayun? 8 ;Ti
ko ngajuna'anum?: “N'oktu'unum ja axuukpu
es du'sun pyudsamut 0y.” Tam naagudys ja'ay
xyhiwaambétyuts nanatuke kots nduk'sxpekyu
tyaads. Wa'an ja Dios ttuydyufiaty éxtam hitdkuty!

Nidugekyu udsajtum ja peky xytyukka'am

9Pes, ¢timbaat njuna'anum ko n'israelitu'ajtum?
¢Mbaat n'oybyudsu'smum mut ja Dios kudiinum
ja di'ibu kyaj 'yisraelituty? jNi wi'ix tsoo! Pes
te nduk'ixtu ko di'ibaty israelituty es di'ibaty kyaj
'yisraelituty, nimajtsk pékyuty xymyumadakam ja
pojpu. 10Tyaadu du'un di'ibu myadyakypy ja Diosu
jyaaybyajtun ko jyuna'af:
Kyaj jaa n% tu'ugue ja'ay di'ibu jiky'ajtp tuy'ajtun

Hkyajjaa di'ibu wyinma'afi'ajtypy ja Dios es tkuy-
dyuna'afi di'ibu tsyejpy ja Dios.

12 Nidugekyu ja'ayuty jyuditts wiink nu's wiink
tu'u es tu flayyajtugOyude.

Kyaj jaa pén di'ibu tyiimpy ja oybyw,

nije'eyu tu'uk.

13 Ma yo'kjututy pyudsemy ja axuk ayuk,

éxtum pyudsemy ja xu'kunu axuukpu ma yu 0'kpu

di'iba tu mya'tna ko nya"awatsam ma 'yity,

mudu ya'anuty 'yanda'aktu.

Yu 'yayuk du'un éxtum ja awa'andsa'afiu xyuwat.

14 Yu 'yvaa ujts mut ja ko'oygyajxy
tsaatsykyubétypyu.

15 Kyaj tpekyjyawudu ko yajja'ay'ookty;

16 es oytyim maaty fujxtu,

yajka'adup ja ayo'on esu tugo'oyun mut ja wi-
inkputy,

17 es je'eyu t'uxta'aydyws ja tsip.

18 Kyaj Dios ttsu'ugudu.

19 Mugu'ugituty, tugekyu di'ibu wu'ump
jaaybyéty ma ja Diosu jyaaybyajtun, myadyakypy
pénuty ijttup ana'amun patke'uy, es du'sn amorfiu
'yittut nidugekyuw ja'ay ko Dios pyayo'oyudut
ja'agyujxm ko tijaty ttuun tkajxtu. 20 Paaty ni pén
kyawe'emy oy mut ja Dios mut ko tjakuydyuna'af
ja 'vana'amun. Pes ja Diosu 'yana'amun ja'a
tylimpy es Xxyajnidu'xum ko wudsajtum situy
pojpuja'ay'ajtam.

Mubujkungyujxm yajpaada'afi ja nitsokun

21 Per tyamu Dios tu xytyuk'ijxum wi'ix oy
nwua'smum mut ja Dios kyaj ana'amungysjxm.
Nikajxpejtypy yu's ja Moisesu 'yana'amun es ja
Diosu kyugajxputy, 22 mut ko oy wyu'umdu mut ja
Dios nidugekyu di'ibaty myubujktup ja Jesukristu
éxtumu Yajnitsokpu. Kyaj win'ixy wingexy tku-
peky. Oy yu'wjuty ja israelituty o kyaj yu'wjuty,
23 ti'igyu yu's, mut ko nidugekyu tu pyekytyundu

es du'un tu tmujagamga'aktu ja Dios. 24 Peru Dios,
ma yu mywj may'ajtun di'iba ja'ay tu'unxup, fayajk
ja Jesukristu éxtumu windsu'kun es oy nwu'smuam
mut ja Dios. 25 Pes ja Dios yajk ja Jesukristu es ttam
dyokut ja fie'pyfi ma ja kruuzun es du'un tkubat
tkumudowut nidugekyu ja naxwiiiudu ja'ayudywu
pyojpu. Es ko n'axdjum ja Jesukristu éxtumu Ya-
jnitsdkpu, Dios jyo'odsup ja nbojpu'ajtum. Yu Je-
sukriste wyindsu'kan ya'ijxup ko Dios ttufi mut ja
tuy'ajtun ko oy nwu'smum ja'a muut. Ma'xtujkun
muut Xytyukninajxem ja pojpu di'ibu naty tu
ndu'unum. 26 Dios yajnide'xypy es tyiimpy mut
ja tay'ajtun ko oy wye'emy mut ja ja'ay di'ibu
myubujktup ja Jesus.

27Pun du'vn, ¢manetjaja'ayadyu mya] pyattunu?
iNi ma! ;Tigyajxm? Ja'agysjxm ko ja'ay wya'amdu
oy mut ja Dios ko tmubuktu ja ]esukrlstu, es
kya] ja' agyujxm ko tkuydyunds ja ana'amun.

28 Du'un yajnijawu ko maba]kangyajxm jaja'ay oy
wys'amds mut ja Dios es kyaj jya'agyujxmuty wi'ix
ja ana'amun jysna'af.

29 ¢Ti israelitu ja'ayudys je'eya ja Dios
ja'ay'ajtup? ¢Ti Kyaj nands'un ja Dios tja'ay'aty
pénuty kyaj 'yisraelituty? Nandu'un di'ibu kyaj
'yisraelituty. 30 Pes ta ti'igyu je'eya Dios, es
yu's myutwe'empy oy mut yu israelituty di'ibaty
myubujktup ja Jesukristu, es nandu'sn oy wye'emy
mut ja di' ibaty kyaj 'yisraelituty di'ibaty nandua'un
myaba]ktup ja ]esukrlsta 31 Punu du'un, ¢njo't8um
ja ana'amun ko n'axdjum ja Jesukristu? jNi wi'ix
tsoo! Ni'ige du'an n'aktimnikajxpajtem ko oy ja
ana'amun.

4

Di'ibu Abraan oj dyaky éxtumu ijxpajtun

1 ¢Wi'ixu du'un ko yu n'apteety'ajtum Abraan oj
wye'emy oy mut ja Dios? 2 Pun oy wye'emy mut
ya'agyajxm yu oybyw tyu'unun, pes myudajtypy
wi'ix tsoo mysj pyaadut. Per tim tuy'ajtan ko kyaj
tmudaty ti muut mywj pyaadut Dios wyindum. 3Pes
ja Diosu jyaaybyajtun jyana'ail: “Abraan mysbujk
ja Dios, es paaty oj oy wye'emy mut ja Dios.”
4 Nnija'am ko yu tuumbu patup ja mywju'ufi di'ibu
tu tnidun, kyaj du'un yajmo'oy éxtumu may'ajtun.
> Ni'igu, ja ja'ay di'ibu ja Dios myubujktup, ja
Dios di'ibu kya] tpekypywyjta’ aky ja peky]ya ayuty,
Dios oy wye'emy mut tadu ja'aysty ja'agyuwjxm ko
myubdékudu. ¢ Tyaadu du'un di'ibu Davit jundan
ko jotkujk ja ja'ay pén oy wua'smp mudu Dios
myubujkungyujxm es kyaj jya'agyujxmuty di'ibu ja
ja'ay tyiimpy. 7 Du'unu Davit jyunafi:

Jotkujk di'ibatys Dios tu mya'xuty ja pyojps,

di'ibaty yajninajxp ja pyeky,

8jotkujk di' 1baty ja Dios kyaj pyujta'agyuty éxtumu
pojpw ja'ayun.

9 ¢Tii  yu tyadu jotkujk'ajtun  yu'uyu
yajmo'oyaamp ja di'ibaty tu yajtsukts waanu
ma yu yedyujk'ajtun, o nandu'sun yajmo'oyandup
di'ibaty kyaj tsyikyuty? Pes nan yajmo'oyandup
di'ibaty myubujktup ja Dios oy kyatsiky'ajtpuds.
Mut ko ta n okmadyakamba éxtum ja Diosu
jyaaybyajtun jyuna'afi ko mut ko Abraan tmubejky
ja Dios, paaty oj oy wye' emy mut ja Dios. 10 ;Per
na'a de'unue Abraan oj wye'emy oy mut ja Dios?
¢Tii ma naty tu yajtsikys, o0 ma naty kyajnumu?

Kyaj 'yOkuty, jaa ma naty kyajnum yajtsiky. 1 Pes
jawyiina Abraan tmubejky ko Dios tkuydyuna'aii
di'ibu naty te twanda'aky, paadys Abraan oy
wye'emy mut ja Dios. Es extu Oknumu du'un ja Dios
t'anmaay ja Abraan es yajtsukut waanu éxtumu
ijxwua'umun ko Abraanu naty oy oj wye'emy mut ja
Dios. Paaty mbaat njuna'anum ko yu Abraan yu'a
du'unu 'yaptujkuty nidugekyu di'ibaty myubujktup
ja Dios oyu naty kyayajtsujkpu. 12 Esu Abraan
nandu'sn 'vaptujk'atudu nidugekyu israelituty
di'ibatys naty tu yajtsukts waanu es nandu'un
myubujktup ja Dios éxtumu Abraan tmubejky ma
naty kyayajtsikyfium.

Mubujkungyuwjxm kya'pxy ja wandakun

13 Pes ja Dios tyukwandak ja Abraan es
ja tyssmp 'yaadsuty ja naxwifiude di'ibu
yajmo'oyandup éxtumu kKyuma'afiuty. Pes du'unu
tyaadu yajwandaky kyaj jya'ajuty mut ko Abraanu
naty tu tkuydyufi ja ana'amsn, ja'a du'sn mut ko
tmubejky ja Dios. Paaty oj wye'emy oy mut ja
Dios. 14 Pes pun ja Dios tu naty twanda'aky ja
kyunu'xun yu'sys mut di'ibaty kyuydyuundup ja
'yana'amun, pes ja Dioss wyandakun ni tiixyup
tkatsooty, mut ko ni pan mbaat tkakuydyufi, es
nanugoobu nmubujkumxyup. 15 Pesja di'ibaty kyaj
tkuydyunds ja ana'amun, patup ja tyaydyu'ununu
Dios; es ma kyaj jyaaty ja ana'amun, kyaj mbaat
yajpekymyo'oydys ja'agysjxm ko tkakuydyunds.

16 Es du'un xytyuk'ijxum ko nmudajtum
ja wandaken di'tbu Dios myooy ja Abraan
ja'agysjxm ko nmubujkum ja Dios éxtumu Abraan
tmubejky. Dios xykyunu'xem namay'ajtun, kyaj

yu'uyuty je'eyu di'ibu yajmooydyws ja ana'amun.
Paaty mbaat njuna'ansm ko Abraan yus's du'un
aptuyjk ma nidugekyu di'ibaty myubujktup ja Dios.
17 Tyaadu du'un di'ibu myadyakypy ja Diosu
jyaaybyajtun: “Bjtsuts mij te nbujta'aky éxtumu
u'unkteety ma may ja naxwifiudw.” Esu tyadu
wandakun tsobatp mut ko Dios ku'sm pyujtak,
ja Dios di'ibu ya]]lkypye]kypy ja o'kputy es tkojy
di'ibu kyajnum 'yity.

18 Es oy Kkyuxe'ky ko kyaj mbyaaduty,
Abraan myubujk ja Dios es du'un 'yaptujk'atudu
mayhaxwifiuda.  Du'un éxtum ja Diosu naty
te 'yanw'umxuty: “Yu mdesmp m'aadsuty
jyantsymyayut.” 19 Abraan myubujk ko Diosu naty
tkuydyuna'af yu wyandakun oy ja Abraanu naty
tmudajne mugo'px jumujtun es jya'ajunup ko kyaj
'yok'u'unkpatnut, mut ko mujja'ayfiu ni'ige mut
ja fiudo'oxy Saaru. 20 Abraan kyaj oj tmu'amajtsk
tmujotmajtska di'ibu Dios wyandak, waanu ni'igu
t'aktimmubejky es oj ja Dios tmujjawu. 21 Pesu
Abraan tim tuy'ajtunu naty tmudaty ko mut ja
myuk'ajtune Dios kyuydyunaambyu naty di'ibu
wyandak. 22 Paadyu Dios 0j oy wye'emy mut ja
Abraan ja'agyujxm ko tmubejky.

23 Ko ja Diosu jyaaybyajtun jyuna'afi: “Abraan
myubujk ja Dios, es paaty 0j oy wye'emy
mut ja Dios”, tyaadue kyaj oj yajkuxja'ay mut
yu'uys Abraan; 24 yajkuxjaay nandu'sn mut
udsajtumgyujxm di'ibu nmubujkem ja Dios di'ibu
yajjikypyujk ja Nindsun'ajtum Jesukristu ko 'ye'ky.
Paaty nandu'un udsajtum nwu'smuem oy mut ja
Dios. 25Jesus yajkuyajk es 'yoogut mut udsajtumu

nbojpu'ajtum, es oknum jyikypyejky es du'un oy
nwa'smuem mut ja Dios.

)

1Es mut ko oy nwa'umum mut ja Dios ja'agyujxm
ko nmubujkam, agujk jotkujk n'ijtum mut ja Dios
Jesukristukyujxm. 2 Es mudu tyadw myay'ajtunu
Jesukristu oy xyajpudsu'umum mut ja Dios mut ko
n'axajum éxtumu YajnitsOkpw, nxonddkum tyam
mut ko Jesukrista Xxymyutnujxa'anum es n'ijtum
Dios wyindum. 3 Es kyaj yu'ujuty je'eys ndukx-
ondakem, nands'un ndukxondakuem ko n'ayo'om
njottugo'oyum, mut ko nnija'am ko nmumadakuem
ja ayo'on, yu's Xymyo'oyum ja ma'xtujkun; 4 es
ko nmumadakem ja ayo'on mut ja ma'xtujkun,
nwua'smum oy mut ja Dios; es ko nwu'sm oy
mut ja Dios, jotkujk n'awijx njujp'ijxem ja Xuu ko
Kristu myinut; 5 es ko jotkujk n'awijx njujp'ijxem
ko Krista myinat, nnija'am ko kyaju Dios xy-
wyin'a'unum, ja'a ko Espiritu Santukyujxm ja tsy-
ojkun tpujtadky ma njot'ajt nwinma'afn'ajtum.

6 Pes ma naty tu nnitugo'oyunu mut ja pojpu
es ni wi'ix tsoo mbaat nganayyajnitsGkum
udsajtum ke'umuty, net ja Jesukrista 'ye'ky
mut ja'agysjxmu pojpw ja'ayuty ko myiifi jyajty
ja tiempu di'ibu Dios tu tpujta'aky. 7 Du'un
jajtp ko tu'ugu ja'ay tku'eeky jatu'ugu ja'ay
di'ibu jiky'ajtp tuy'ajtun muut. Wa'anue da es
jantsy apenu yajpaadut pun tku'oogut tu'uge
oyjya'aybyu. 8 Peru Dios xytyuk'ijxum ko ni'igu
xytsyojkum, mut ko Jesukrista 0j xykyu'o'kum
maanumu naty nbojpuja'ay'ajtam. 9 Es mut ko
Jesus tteemy dyejky ja fie'pyfi ma ja kruuz esu

du'un 0y tu nWa'smum mut ja Dios, waanu ni'igu
Xyajnitso'oga'anum ma ja tuwydyu'unsn di'ibu
Dios myo'oyaampy ja pojpu ja'ayaty. 10 Ja'a
ko maanumu naty nnaymyudsip'ajtum mudu
Dios, Dios xypywjtakum agujk jotkujk mut yu'a
ku'am mut ko 'ye'ky ja 'yU'unk Jesukrists, waanu
ni'ige tyam Xyajnitso'oga'ansm mut ko Jesus
jyiky'aty es tyam n'ijtum agujk jotkujk mut yu's.
11 Per kyaj yu'uyudyu tyaadu je'eyw, nandu'un
n'jjtum xi'ilky xofi mut ko Dios xypysjtakem
éxtumu myatnaymyaayubu mut ja'agywjxm
di'ibu ja Nindsun'ajtum Jesukrista tu ttufi mut
udsajtumgysjxm.

Adan esu Kristu

12 Du'un éxtum tu'uk je'eyu ja ja'ay kyaj
tmumudooy ja Dios es mudu tyaadu pOqukyajxm
tsyondaky ja o'kun, paaty nidugekyw ja ja'ayuty
'yookts, mut ko nidugekyu pyOqutuundu 13 Mut
ko kyajnum ja Moisés t'axaju ja Diosa 'yana'amun,
taa natyus pojputy ya naxwiifi. Per kyaju ja'ay
tkakuydyunds ja ana'amun ma ana'amun
kya'ity. 14 Per oy jyadu'unuty, o'ktu ja ja'ay
ko Adan jyiky'ajty extu ko ja Moisés t'axaju ja
ana'amun, oy tkakuydyuunds tu'uge ana'amun
éxtum ja ana'amun di'ibu yajmooy ja Adan, di'ibu
yajtukmu'ijxkijxyu ja di'ibe minaamp.

15 Per kyaj tyi'igyuty, mut ko ja may'ajtun di'ibu
Diosu ja'ay tyuunup, Kkyaj dyu'unuty éxtum ja
peky di'ibu ja Adan tyuun, per ni'ige mydjuty
ja may'ajtun di'ibu Dios tyuun Jesukristukyujxm
esu du'un mayjya'ay ttuk'oyudut. 16 Jatuk peky
wi'ix ko kyaj tyi'igyuaty ja may'ajtun di'ibu Dios

tylimpy mudu ja ayaty es ja peky di'ibu Adan
tyuun Mut ko tu'ugaja'ay pyekykya'ay, mdagekya
ja'ay wya'smdu pekyoty; es ko mayjya'ay ni'igu
pyekytyuunds, net jatu'ugs yedyujk myiifi di'ibu
mut ja'agysjxmu ja'ay oy wys'smdue mut ja Dios.
17 Nidugekyu ja'ay 'yooktu mut ko tu'ugu yedyujk
pyekytyuufi, per ni'ige muj ja may'ajtun di'ibu
Dios tyiimpy mudu ja'aysty, namay'ajtangysjxm
wys'smdu oy mut ja Dios es tmudattu ja jiky'ajtana
wine Xue wine tiempus mut ye'uys tu'ugu ja'ay,
Jesukristu.

18 Pes éxtumu Dios tpekymyooy nidugekyu
ja'ay ja'agysjxm ko tu'ugu yedyujk pyekytyuuf,
nandu'un ko jatu'ugue yedywjk tuy'ajtun ttuuf,
du'un mbaat ja ja'ay oy wyu'umde mut ja
Dios es tmudattut ja jiky'ajtana winae Xuu
winu tiempa. 19 Mut ko éxtumu may]ya ay
pyekytyunda ja'agysjxm ko tu'uga ja'ay ja
Dios tkakajxykyupejky, nandus'snue mayjya'ay
wys'smdu oy mut ja Dios ja'agysjxm ko jatu'uga
yedyujk ja Dios tkajxykyupejKky.

20 Ko Dios tmooy ja Moisés ja ana'amun, ni'igu
ja'ay ttunandus ja pojpu. Es ko oj mywj myayu
ja pojps, ni'ige oj mywyj myaya ja may'ajtun
di'ibu Dios tyiimpy mut ]a ja'ayuty. 21 Es du'un
éxtum pojpukyujxmu ja'ay yookta nands'sn
mya]tak'adu utsy ja Diosu myay'ajtun ko ja'ay
oy wye'emy mut ja Dios es yajmo'oydyut ja
jiky'ajtun winu Xus winu tiempu Nindsun'ajtum
Jesukristukyujxm.

6

Eeky ma ja peky; jiiky ma ja Kristu

1Pes, ¢ti net ndu'unum? ¢Tii n'akpojputu'unum
es du'un ja Dios xytyu'unxum waanu ni'igu ja
may'ajtune? 2 {Ni wi'ix tsoo! Du'un n'ijtum
éxtumu 0'kpu ma ja peky. Pes, ¢wi'ix mbaat yu
o'kpu pyojputufi? 3 ¢Ti kyaj xyfiijdwada miidsuty
ko ndi'igyum mut ja Jesukrista ko nnubajtum,
nandu'sn ndi'igyum ja'a muut ko 'ye'ky? 4 Ko
nnubajtum, du'sun n'ijtum éxtum ti'igys n'o'kem
mudue Kristu es ti'igys mut nnaxtujkem, es
du'un éxtumu Kristu jyikypyejky Dios Teety
mysj'ajtungysjxm, nande'sn njiky'ata'ansm
wa'ats, kyaj n'okjiky'ajtunut axuuk éxtum ijtyun.

5> Mut ko pun tu n'o'kem ti'igys mut yu'u,
ti'igys mut yu's njikypyyjkum. 6 Es ko n'ijtum
éxtum n'o'kem ti'igys mut ja Jesukristu
ma ja Kkruuz, ja'agygjxmua de'sn n'ijtam
es nganakypyekytyu'unum, Kkyaj ja pojps
nnakymyudu'unum éxtum ja ja'ays wyindsén
tmudufi. 7 Ja'a ko ma pén 'yeeky, ta tnike'eky
ja pojpu. & Es mut ko tu n'o'kum ti'igys mut
ja Jesukristw, n'okmubujkum ko nandu'un
njiky'ajtum mut yu's ti'igys. 9 Nnija'am ko
Jesukristu tu jyikypyeky, ni na'a kyanaky'ooga'af,
kyaj ja o'kun ja muk'ajtun t'okmudajnu es
myumada'agudut. 10 Pesu Jesukristu 'ye'ky
je'eyu tugekys wine Xuw winu tiempu es
tkubejty tkumudooy tugekyw ja naxwifiudu
ja'ayudyu pyojputy, es tyam jyiky'aty ja Dios
'yoy'ajtungyujxm. 11 Nandu'un nayjydwudu
miits éxtumu o'kputy ma ja pojps, es da'un
éxtum tu mjikypyuktu ti'igys mut ja Jesukristu

es xymyudundut ja Dios.

12 Kate miits mnayydkudu es ja pojpu
m'awindumbékudut es mdukmunujxudut ja
jiky'ajtunu axuukpu. 13 Katu Xyajtinda yu mnini'x
mgubajkuty éxtumu tyuumbajn ja ka'oybyu es
du'un mduktunudut ja pojpu. Nik oy naygyuyakudu
amumdu'uk jot ma Dios éxtumu di'ibaty tu
jyikypyuktu, es yajtunda mnini'x mgubajkuty
éxtumu ja Diosu tyuumbajn, es du'un mduktiunudut
di'ibu yu's tsyejpy. 14 Mut ko ja pojpu kyaj
xywyindsun'attut miidsuty, muat ko miidsuty
kyajpu ana'amun mya'itudu, yu's situy ja Diosu
myay'ajtun.

Punaty mywduundup ja ka'oybyu

15 Pes mut ko tyam n'ijjtum mudue Diosu
myay'ajtun es kyajpu ana'amun Xyhakyya'ijtum,
¢ti net n'aktu'unem?  (Tii n'akpojputu'unuem?
iNi wi'ix tsoo! 16 Pes jaygyukudu miidsuty.
N'okpujtakum éxtum tu'uge ijxpajtun. Ko
pén fayyakudut tmudunut jatu'uge ja'ay, pes
tuumbu'ajtubu tadu ja'ay. Nandu'snu du'an
miidsuty, pan mbanujxtup ja pojpu éxtum ja
ka'oybyu ttseky, pes yu's mduumbu'ajtudup ja
ka'oybyus. Per pun mduundup miidsuty di'ibu
ja Dios tsyejpy, mDiosmuduundup miidsuty. Pun
mmuduundup ja ka'oybys, mbatudup ja o'kun. Per
pen mmuduundup ja Dios, mjiky'attup tuy'ajtun
muut. 17 Per yajja'aygyuddkp ja Dios, mut ko oy
miidsuty tuwyup mduumbu'atudu ja ka'oybyu es
xytyuunds ja peky, tyam tu Xy'axdjudu ja uXpujkun
di'ibu mya]mooydya es mguydyuundup mut winu
mjot éxtum ja Diosu myuduumbuty. 18 Mbaat



ROMAN®S 6:19 XX ROMAN®BS 7:1

njuna'ansem ko ma miidsuty oj myajpekymya'xts,
net oj mnaybyusjta'agudu Diose myuwduumbuty
es du'un mjiky'dttut tuy'ajtun muut. 19 Kajxpudsu
du'un wa'ats esuts oytyim pénuty Xyjaygyukaduts.
Tuuyup miits mnaygyusyajkude ma ja axuk'ajtun
es ja pojpe eéxtumu ka'oybys myuduumbu,
es mjiky'ajtta axuuk; per tyam nayyakudu
amumdu'uk jot ma Dios éxtumu mywduumbuty,
es mjiky'attut tuy'ajtun muut, du'sn éxtumu Dios
ttseky.

20 Ko miidsuty ijty mduumbu'atudu ka'oybyu
es mduktinudu ja axuukpw, ni xXykyatuundu
kwentu di'ibu naty oy. 21 Pes, ¢ti mbujk
mbatte ma tadu jiky'ajtunu axuukpu?, ko extu
mdsoydyuundup ko xyjamyatsta. Pesu tyaadu
du'umbu jiky'ajtun yajmiimpy ja o'kun. 22 Per
te miits myajpekymya'xtu es tu myajpujta'aktu
Dios muduumbuty. Es mut ko tu mnayyakuedu
amumdu'uk jot es mjiky'attut éxtum ja Dios ttseky,
yu's mmo'oyudup ja jiky'ajtune wine Xuw wina
tiempu. 23 Pes yu pojpu situy yajkypy ja muju'ufi,
esu tade muju'uil yu's du'un ja o'kun; per Dios
nadu'ufiz dyaky ja jiky'ajtune wine Xueuw winu
tiempu mut ja'agysjxm Nindsuan'ajtum Jesukristu.

7

Kasaadu ja'ayuty éxtumu ijxpajtun
1 Magu ugltuty, miidsuty yajxon Xyngawudu ja

Diosu 'yana'amun. Mm]a adup ko ja ana'amun
je' eyu dyajkutiky ma ja'aysn maanum jyiky'aty ja

ja'ay.

2 N'okpujtakum, du'un ja ana'amun jyana'ai ko
tu'ugu kasaadu toxytyujk ti'igyu 'yity mudu fia'ay
maanum ja fa'ay yak]lky aty; per pan o'kp ja
Na'ay, wa'samp awa'atstim ja toxytyujk es tpikut
ja wiinkpu yedyujk. 3 Paaty, punu tyadu toxytyujk
nayyajkuap mut jatu ugu wiinkpu yedysjk maanuam
'yakjiky'aty ja fa'ay, ya]tageepy ja pyjk ukunu
wyindsu'kun; per pun o'kp ja fia'ay, kyaj dyajtugoy
ja pyjk Ukenue wyindsua'kun ko wiinkpu yedyujk
tpeky.

4 Nandu'sun miits mugu'ugituty, du'sn miits
m'ittu éxtumxyup m'ookts ma ja ana'amun es
mdi'igyadut mut jatu'ukps, ja'a njuna'anum
mudue Kristu di'ibu jikypysjk ko 'yok'e'ky.
Du'un ttuufi es njiky'ajtum du'un éxtumu Dios
ttseky. 5> Muat ko maansmu naty ndu'unsm
di'ibu nninixajt ngubajk'ajtum tsyejpy, net
ja ana'amen o] xyjot'yujxem ko pojpa yu'u
di'ibu naty ndu'unem, es ana'amsngysjxm ja
pojpe je'eyw ni'ige oj Xy'aktuktuna'anum ja
axuukpu es xytyuknimi'inem ja o'ken mut ko
du'un n'addtsum. 6 Per tyam, mut ko tu n'o'kum
mut ja Jesukristu es tu n'awa'atspudsu'umunu
ma tade ana'amun, Kkyaj nnakymyudu'unsm
ja Dios mut yu'wys ko nguydyuna'anum ja
ana'amun jaybyety, nmudu'unum ja Dios mut ja
njot'ajt nwinma'afi'ajtum éxtum ja Espiritu Santu
xytyukni'ijjxem.

Peky di'ibw ijtp ma wjun
7 Pes, ¢mbaat njuna'anum ko ja ana'amun
yu'vjuty ja pojpu? iNi wi'ix tsoo! Tadu

ana'amundsae du'sn te xytyuknijaws ti dun



ROMAN®ES 7:8 xxii ROMAN®US 7:16

pojpu'ajtp. Kooxyubu tade ana'amun tu
kya]ana afii: “Kate xy'adseky di'ibu wiinkpu
jya'a'ajtypy”, kyajxyupts & tu nnijawa ko
du'an pyojputy ko ndsojkem di'ibu wunkpaty
myudajttup. 8 Per kots tu nnijaws ja ana'amun, ja
pojputs ta Xymyo'oy tugekyw oytyim di'ibu axuk
winma'afiuty. Pes ko ja ana'amun kya'ity, kyaj ja
pojpu ti muk'ajtun tmudaty. 9 Ijt tu'ugue tiempu
mats njiky'ajty ni nganija'ajuts ja ana'amun.
Per kots oj nnijaws ja ana'amun, net ja peky
xytyuk'adsejkyuts ja axuk'ajtun esuts Xxyajwe'emy
éxtumxyupts n'eeky. 10Ja ana'amun di'ibu Dios
yajwa'um es 4 nnijawut wi'ixuts njiky'atut wine
Xut Winwe tiemps, mut ja'agysjxm ja ana'amun uj
nyajpujta'agyuts esuts nbaadut ja tywydyu'ununu
Dios. 11 Mut ja'agysjxm ja ana'amun ja pojpu
tpaty wi'ixuts Xywyin'aunut esuts uj Xyajwe'emy
éxtumxyupts eeky n'ity.

12 Tyaadu du'sn xytyuk'ijjxum ko tyadu
ana'amun tyuy'ajtunuty, wya'adsuty es 'yOyuty.
13 sPer tii, kyaj du'un jyaty ko di'ibu du'un oy tu
tyugatsy axuuk es tuts xya'eeky? iNi wi'ix tsoo!
Ja pojpu du'un di'ibuts tu xya'eeky, es mut yu
ana'amun thyukm]a a]uts ti dun ja pojpu, mut ko
ma yu ana'amun yajnijaws ko jyantsy'axuugudyu
tadu pojpu.

14 Nnija'am ko tadu ana'amun yus's yajk ja
Dios, per pekyjya'ayats uj, du'snuts uj n'ity
pekyoty éxtum tu'ugu ja'ay di'ibu niteeky 'yity.
15 Kyajts nnijawu pun tits xyjajtp; Kkyajts ndufi
di'ibuts ndsejpy, ni'iguts ndufi di'ibuts kyaj
njatuna'af. 16 Per pun ndiimbyuts ja di'ibuts kyaj

njatuna'af, n'sxkajpyuts ko yus tadu ana'amun
'yoyuty. 17 Es du'un kyaj nnaky'ujtsuty di'ibu
kyaj tmumudoy ja Diosa 'yana'amun, ja'a du'sn
ja pojpu di'ibu den ijtp ma u]un 18 Nnija'abuts
ya]XOn ko ma ujun, pojpu ja'ay, kyaj ni ti di'ibu
oy, ja'a ko njatunaambyuts di'ibu dun oy, per
kyajts nmumada'aky. 19 Maaxyup jyapaadyuty
ndunuduts ja oybyu éxtumts njadsekyun, ni'iguts
n'aktufi ja axuukpu di'ibuts kyaja'ijty njatuna'ai.
20 Paaty kyaju dun 'yujtsuty di'ibu dun tyiimpy ja
axuukpuy, yu pojpu dun di'ibu ijtp ma wjun, ya's dun
tylimpy ja axuukps.

21Di'ibuts xyjajtp, ko njatuna'afiuts di'ibu oy, per
jam ja pojpa mats ¢j. 22 Yu njot nwinma'afiuts
kyupejkypy amumdu'uk jot ko 'yoyuty ko ja Diosu
'vana'amun jyuna'afi di'ibuts ndunup, 23 per taa
mats uj nlty tu'uk di'ibuts xymyudsip'ajtp. Yu
pojpu yu'uts xytyuknimiimp ja axuk winma'afi,
esu tyaadu tsyiptundu di'ibuts 4j nnija'ap di'ibw oy,
es du'unuts xymyudaty éxtumu tsimyjya'ayun, es
xytyukmudufiuts agwanu ja pojpu.

24 ipuroobu ¥j mut yu'ugyujxm tugekyu tyaadu!
¢Pants xyajnitso'ogup ma tyads nini'x di'ibu tu
yajtuknikajxpéty ja o'kunu? 25 Yajja'aygyudakp
ja Dios ko jyaaty ja nitsokun mut ya'ugyajxmu
Nindsun'ajtum Jesukristu. Pes du'unuts uj n'ity:
Nwinma' angyujxmts uj njatseky esuj ndunut di'ibu
Dios ' yoy]ya ap, per ja pojpu di'ibu ijtp mats uju
nnini'x, ja'ats &j xyajpekytyuump.

8

Jiky'ajtun Espiritu SantwKyujxm

1 Pes du'un di'ibaty ja'a'ajtudup ja Jesukristu,
kyaj 'yawijxuty ni ti teydyu'unun, 2 mut ko
ja Espiritu Santa di'ibu yajkypy ja jiky'ajtun
ja'agygjxm ko ti'igys n'ijtum mudu Jesukrists,
tu Xyajnitsékem es kyaj nnaky'ijtum ma ja pojpu
es ja o'kun. 3 Tu ja Dios ttufi di'ibu ja ana'amun
kyaj mbaat oj ttufi, ja'a ko naty ja myuk'ajtun
kyujunakuty ko ja ja'ay ttunds di'ibu fiini'x kyubajk
tsyojktup. Paaty ja Diosu 'yU'unk tkejxy es ya'ijxy
éxtumu pekyjya'ay es twindsu'kun'atut ja ja'ay
pyojpukyujxm, es du'un dyajtugooy ja pojpu
myuk'ajtun di'ibu naty ma udsajtum.

4 Es mut ko du'un ttuufi, oj tkuydyufi mut
udsajtumgyujxm tugekyu di'ilbu ja ana'amun
xytyuk'ana'amum, es tyam  njiky'ajtam
éxtum ja Espiritu Sante Xytyukni'ijxem, Kyaj
nnakyjyiky'ajtum éxtum ttseky ja nnini'x'ajtum
ngubajk'ajtum.

5 Pes di'ibaty nayyajkudup mut ja di'ibu fiini'x
kyubajk tsyejpy, yu'u je'eys wyinmaaydyup di'ibu
Nini'x Kyubajk tsyejpy; per di'ibu nayyajkudup ma
Espirite Santu, yu's je'eys wyinmaaydyup di'ibu
Espiritu Santu tsyejpy. 6 Di' ibaty nayya]kadap mut
ja di'ibu fiini'x kyubajk tsyejpy, tyada ja'ayuty
patadup ja o'kun. Per di'ibaty nayyajkudup
ma yu Espiritu Santu, tyadu ja'ayuty patudup ja
jotkujk'ajtun esja jiky'ajtun winu Xuu winu tiempu.
7 Di'ibu nayyajkudup ma yu di'ibu fiini'x kyubajk
tsyejpy, myudsip'ajttup ja Dios, mut ko ni tkatsoktu
es ni mbaat tkapadunds ja Diosu 'yana'amun.
8 Paaty di'ibu jiky'ajttup éxtum ttsoktu ja fiini'x
kyubajkuty, ni na'a mbaat kyatukjotkuda'agudu

Dios.

9 Per kom ja Espirita Santu ijtp ma miidsuty,
kyaj mnaky]ylky atta éxtum ja mnini'x mgubajku
tsyojkun, je'eyn du'un m'akjiky'attu ti'igys mut ja
Diosu Jya'ajun. Pes di'ibaty kyaj tmudattu ja Je-
sukristu Jya'ajun, Kyaj yu's jya'a'atudu Jesukristu.
10 Pun m'ijttup ti'igys mut ja Krists, oy yoogat ja
mnini'xuty pekykyujxm, jiky'ajttap ja mja'ajunuty
ja'agysjxm ko oy mwu'vumds mut ja Dios. 11 Es
kom ma miidsuty ijtp ja Diosu Jya'ajun di'ibu ya-
jjikypyujk ja Jesukriste ma 'ye'ky, nandu'un ja Dios
yajjikypydkup yu mnini'xuty.

12 Pes mugu'ugituty, tam di'ibu tsojkup es
ndu'unem, per Kkyaj jya'ajuty es njiky'ajtem
éxtum ja nini'x kubajk ja tsyojkun. 13 Mut ko
pun mjiky'ajttup éxtum ttseky ja nini'x kubajkun,
m'ooktap pekymyuut; per pun ja'agysjxm ]a
Espirita  Sants myajtugooydysp ja mnini'x
mgubajku tsyojkun, net ja Dios mmo'oyudut ja
jiky'ajtune wing Xes wing tiemps.

14 Mut ko nidugekyu di'ibu nayyajkudup es
Nu'umo'oy tyu'umo'oyudut ja Diosa Jya'ajun,
tyaadudyu du'un di'ibu Dios 'vaxajup éxtumu
'yu'ungun. 15 Pesu tyadu Espiritu Santu di'ibu
n'axdjum, kyaj Xyajtsu'’k Xyajja'am éxtumu
tuumbu di'ibu kyaj tkuydyufi, yu's du'un
xytyuktsojkum ja Dios éxtumu 'yu'ungun.
Es ja'agywjxmu Espirits Sants n'anma'ayusm:
“Tatitu'unk.” 16 Ja Espiritu Santu tyi'igys ma
ya& Dn'anmyja'an'ajtum, es Xytyuknija'am ko
xy'u'unk'ajtum ja Dios. 17 Es ko wudsajtum
ya's xy'u'unk'ajtum, nandu'un mudu Kristu
xypyaada'anum ja kuma'afi; mut ko pun

nbu'ayo'om ja Krists, nande'sn Xypyatum es
n'ijtam ma mywsj'ajtun.

Muj'ajtun di'ibs miimp

18 Paaty kyajts ngwentupujta'aky ja ayo'on
di'ibu tyam nyajkejx nyajnajxem. Pes kyaj
mbaat ndukmu'ijxkijxyum tadu muj'ajtun di'ibu
nbaada'anum ok. 19 Pes tugekyu di'ibu Dios yajkoj
'yawijx jysjp'ijxtup es t'ixa'andua ]a Xuu tiempu
ko Dios dyajniguxu'ugut di'ibaty 'yu'unk'ajttup.
20 Ja'a ko ma ja Adan pyekytyuufi, tugekyu di'ibu
ya naxwiifi ijtp 'yayoy nands'sn mut ja'agysjxmu
pyojps; Kyaj 'yayoy mut ko yu's ke'um ttsejky,
Diosu du'un pyujtak. Per kyaj wyu'vmut du'sefium,
mut Ko tugekyu di'ibu Dios pysjtak 'yawuxtup 21ko
kyaj 'yokkutugoyannudu es patup ja muj'ajtun, ja
awa'atstuuy'ajtun es ja kunu'xun di'ibu pyaattup
ja Diosu 'yu'unguty. 22 Nnija'am ko extu tyam
tugekyu di'ibu Dios pysjtdk moon tujkp éxtum
tu'uge toxytywjk dyajnaxy ja pujk ado'onun ko
tpaada'afl ja maxu'ungu'unk. 23 Es kyaj yu'ujuty
je'eyu 'yayowds mut ja pujk ado'onun, nandu'sn
udsajtum di'ibs nmudajtum ja Espiritu Santu
di'ibu Dios tu xymyo'oydsyondakum éxtumu
tuamp di'ibu jawyiin teump'ajtp, es njujp'ijxem
ko Dios xymyo'oyum tugekyu di'ibu Xypydtum
mut ko xy'u'unk'ajtum, ja'a yu's ko nmudajtum ja
jembyu nini'x. 24 Paaty wudsuty ja nitso'ok'ajtun
ta nbatum ko du'un njujp'ijxum. Ko ja'ay tu t'ijxnu
di'ibu naty tu tjujp'ixy, kyaj ja'a 'yok'yajtijnu ko
tjujp'ixy. Pes kooxyup ja'ay tu t'axdjudu, kyajxyup
tnakyjyup'ixy. 25 Per ma kyajnum ti nmudajtem,
pes n'ok'awijxem mudus ma'xtujkun.

26 Nandu'un jajtpu du'un, ja Espiritu Santu
xypyudugjkem ma n'ijturn ya''ayow ya''ama'at,
mut ko kyaj nnija'am wi'ix ngajxtaksem éxtum
pyaadyuty, per ja Espirits Santu Xyfinu'xtakam
mut wdsajtum, mut ko yu's myudeepy ko ngujx
ndujkem di'ibu kyaj mbaat ngajxpudsu'smum.
27 Es komu Dios fiija'adyaapy tugekyu ja ja'ay jyot
wyinma'afiaty, fija'ap yajxon di'ibu ja Espiritu
Santu 'yvamdowaampy, mut ko yu's 'yamdeepy ja
Diosu jya'ayuty éxtum ja Dios ttseky.

Nmaddkum Kristukywjxm

28 Nnija'am ko Dios yu'u tyuknibujtakup tugekyu
es ttuk'oy'attut di'ibaty tsojkudup, di'ibaty yu'u
tu twoy, éxtum tu ttuknibujtaagu. 29 Mut ko
Dios tnija'aju ja jya'ay tim ux'ajp, es yu'ujuty
twin'ijxy es 'yitut éxtumu 'yU'unk Jesukristy,
es du'unu Jesukristu kya'axkopk'dtut ma mayu
myuga'axuty. 30 Es pénudyu Dios tyuknibujtdku
ux'ajp es t'u'unk'attut, ja'a twooy; es panuty wyoo,
ja'a oy muut wye'emy; es panuty oy muut wye'emy,
ja'a pyyjtak es tmudattut ja muj'ajtan.

31 Es mut ko tu nnija'am tugekyu tyaadu,
¢ti den mbaat n'aktimkajxem? Muat ko Dios
xypyudujkum udsajtum, ¢pén xymyudsip'ajtum?
32 Mut ko Dios kyaj oj tkuyu'utsy ja kya'sm U'unk,
ni'igu oj tkayaky es 'yoogut udsajtumgyujxm,
¢wi'lX tsoo net xykyamo'oywm tugekys mudu
'yU'unk? 33 ;Pén mbaat tpekymyo'oy di'ibu Dios
ta twin'ixy?, mut ko Dios ku'sm oy dyajwe'emy
mut yu'u. 34 ;Pdn mbaat jyuna'afi: “Pekyjya'ayu
tyaaduty?” Jesukristu ku'o'kudu, es kyaj je'eyu
kyu'o'kads, nandu'sun jyikypyejky jatugok es

tam 'yity aga'afidsyoo ma Dios es Xyfinu'xtakam.
35 ;Pén mbaat xypysjkum ja Kristu tsyojkun?
¢Tii mbaat xypysjkuem ja ayo'on, o ja jotmay,
0 mut ko nyajpajudijtum, o ja yuu, o mut ko
kyajpe nwit'ajtum, o mut ko Xxya'ooga'anum
mut ja espaadu? 36 Pes éxtum jyuna'afi ja Diosu
jyaaybyajtun:
Mut mijtskysjxm wudsuty n'itte 0'kun jujp'am;
du'unuts wudsuty n'itte éxtum ja borreegu di'ibu
yajmunujXtup ma ja o'kan.
37 Ni di'ibudsu taadu xykyatukmastu'udut ja
Kristu. Pes yu'u du'un di'ibuts xytyukmumadakp
tugekyu tyaadw, mut ko yu'sm Xxytsyojkum.
38 Paadyuts nmudaty ja tuy'ajtun ko ni ja o'kun
es ni ja jiky'ajtun, ni ja anklusuty, ni ja ka'oybyuty,
ni ja tyambu, ni ja di'ibu miimp kuddkpnum, 39 ni
di'iba tsajwinm, ni di'ibu ayoodaknoty es ni di'ibu
Dios yajkoj, kyaj ni ti mbaat xykyatukmastutum ja
tsyojkun ja Dios di'ibu myudajtypy mut adsajtam
ma yu Nindsun'ajtum Jesukrists.

9

Wyinwijtsypy ja Dios pinuty tsyejpy

1 Extumu mywduumbu Kristy, ngajxyudsu
tuy'ajtun es kyajts n'anda'aky. Ja Espiritu Santu
ana'amp madss nwinma'afiun es tuy'ajtunuts
njuna'af. 2 Ndimmudajttiibyuts ja amay jotmay.
3Oyxyupts njatseky es kajxpéky ndim'itut es kyajts
n'ok'ijjnut ti'igys mudue Krista pun o'oyupxyup
es ttuk'oy'dttut ja nmugu'uk'ajtum, ja israelitu
ja'ayuty, 4ja Israels tysump 'yaats du'un éxtum 4j.
Dios kyupujkudu éxtumu 'yu'unguty es tyuk'ijxudu

ja myusj'ajtun es ttuufi ja kajxy'atypys mut yu's,
es tmooydyu ja 'vana'amun esu wyandakun es
wi'ix twindsu'ugudut ja Dios. 5> Nan yu'udyu du'un
ja tyeump 'yaats ja Abraan, Isaa esu Jakoob, es
nandu'un jya'ay'ajtungywjxm 'yijty tads tysump
'yaats ja Kristu, oy ja'ijty jyaDiosuty di'ibu ana'amp
ma di'iba jaa'ajtp tugekyu. jwa'an dya''awdaty ma
tugekyu it naxwifiude wine Xus wine tiempu!
Wa'an du'unuty.

6 jPer kyaj mbaat njuna'anem ko Dios tu
dyajtugatsy ja wyandaken! Ja'a ko kyaj mdugekyu
yu israelituty o] wyin'ixudu Dios éxtumu jya'aysn.
7 Es nan ni yu's Dios tkaja'ay'dty nidugekyu ja
Abraanu tysump 'yaadsuty, mut ko Dios t'anmaay
ja Abraan: “Yu'wyu du'unu tyaamp 'yaats ja Isaa
yajkwentupujta'agup éxtum mja' a]an ” 8 Tyaadu
thyukm]a am ko kyaj ja ]a ay Dios 'yu'unk'atyuty
punu Wwi'iX pén ja tysamp 'yaats ttukmin ttukjajts,
ja'a ja ja'ay Dios u'unk'ajttup di'ibw miin jajtta
ma ja Dios tkuydyufi ja wyandakun, 9 mut ko
de'sn wyandaky: “Jumbitupts ma ja tiempu
tpaadut esu Saarua tu naty dyajmin dyajja'ty tu'ugu
u'ungu'unk.”

10 Es kyaj yu'uyuty, nandu'un ja Rebekus 'yu'unk
majtskpu, ti'igyu tteety'ajtte ja Isaa, udsajtum
n'apteety'ajtum. 11 Oyu du'un, kyajnum natyu
tyadu majtskpu u'unk myifi jya'ty es ni tkatafiumu
naty tii, ni ya oybya es ni yu axuukpw, ja'a ko
tyufiuty di'iba Dios tsyojk ko twin'ijxy di'ibu yu'a
kyupejkypy éxtumu jya'ayun, 12 kyaj ja'agysjxm
ko tu'uk tu'uk tii ttufi tkatufi, es ja Rebeku
ya''anmaay: “Yu mga'axkopk yu's tuumbu'atudup

ja mutskpu.” 13 Du'un éxtum ja Diosu jyaay-
byajtun jyusna'afi: “Ndsejpyuts ja Jakoob, peru
Esa'uu kyaj.”

14 ; Tii mudu tyaads mbaat njuna'anum ko kyaju
Dios ttufl ja tuy'ajtun? {Ni wi'ix tsoo! 15 Mut
ko Dios t'anmaay ja Moisés: “Bj nmudatupts ja
pa'ayo'on mut ja di'ibuts uj nba'"ayowaampy,
es nmudatupts ja ma'xtujkun mut ja di'ibuts
yj nmuma'xtukaampy.” 16 Es du'un kyuxe'eky
ko di'ibu Dios tylimpy, du'un ttufii mut ko yu'a
ku'am pya'ayowaampy, kyaj mut ko ja ja'ayuty
du'un ttsokte es ni mut ko ti oynu'unun tu
ttunds. 17 Mut ko ja Diosu jyaaybyajtun jyuna'aii
ko Dios t'anmaay ja Ejipte ryey: “Paaty tu
nbujta'aky éxtumu rey es nya'ixuduts ma mijun
ja nmuk'ajtunuts es du'un ya'ixut ja nmuj'ajtunuts
ma nidugekyu naxwifiudu ja'ayuty.” 18 Tyaadu
xytyuknija'am ko Dios ya'ijxup ja pya"ayo'on ma
di'ibu yu'u tsyejpy, es nandu'un dyajkujuunda'aky
di'ibu yu's yajkujuunda'agaampy.

19Taa da pénuts xy'anwamup: “Pun du'unu du'un,
¢wi'ix mbaat ja Dios xypyekymyo'oysm oynu'unun
pun kyaj mbaat pén tjujpkuwa'agu di'ibu Dios tsye-
jpy?” 20 Esuts uj n'adsoy: ¢Es mbénu dun mij
ko du'sun xyfii'ow Xyfiyaaxe Dios? ¢Tii wa'anu
tu'ts t'anuume di'ibu yajkojup: “Ti kots mij da'sun
ta Xypyotsy'?” 21 Pes ja tu'ts pojtspu ya]ke]py ja
tyexy tyazu €xtum yu's ku'um ttseky. Yu's patup
dyajtinut kujkwa'xy ja mo'onts es tpotsut tu'ugu
jantsy oybyu di'ibu myu'ufiaapy ja pujy, es jaku-
jkwa'xy mbaat dya' oyu tu'uk di'ibu oywyi'ix ya-
jtuii. Pes ja mo'onts jya'a'ajtypy yu's.

22 Nandu'un jajtpu du'un, ja Dios patup ttunut
di'ibu yu'u tsyejpy. Yakaampy tu'uge ijxpajtun
wi'ix ja twydyu'unsn dyaky es dya'ixa'afuty
ja 'vajken es myumadak mut ja mya'xtujkunu
tadu ja'ayuaty di'ibu yu'a tyuknibajtéku es fNujXtut
ayoodaknoty 23 Nandu'un patup es dya'ixudut yu
mywj'ajtun mut ja ja'aysaty di'iba yu'a myada]typy
mut ja pa'ayo'on, mut ko jawyifiubu naty Yu'u
te ttuknibujtaage es n'ijturn ma mywj'ajtun,
24 ydsajtum, di'ibatyu Dios wyoo es tpa''ayooy,
kyaj jye'eyuty ja israelituty, per nandu'un di'ibuty
kyaj 'yisraelituty. 25 Extum jyuna'afi ma ja Diosu
kyugajxpu Oseeus tkuxjaay:

Di'ibatyudsu naty kyaj nja'ay'atyuts,

yu'uts nja'ay'attup,

es di'ibatyudsu naty kyaj ndseky,

njuna'anupts ko yu'ats ndsojktup.

26 Es nan jam jyunafi:

“Kyajts miits nja'ay'atts,

nan jamys n'axajudut miidsuty éxtumts ja
n'u'ungun”,

du'un jysna'af ja Dios di'ibw jiky'ajtp.

27 Es mut ja israelituty, ja Diosu kyugajxpu

Isaiie  jyusndrmi: “Oy ja israelita ja'ayuty

jyamay'ajtpude ja tywump 'yaadsuty éxtum ja

pu'u jikymyejyfibyu'aay, je'eya waanu yu'wjuty

fiitso'oktut. 28 Mut ko yu NindSHn'ajtum Dios tsojk

es kexy ka'pxy tkuydyuunda' aya'afl yu 'yayuk ma

tugekyu ja naxwiiiude.” 29 Es éxtum nande'sn ja

Isaiiu jyunaf jawyifiup:

Kooxyubu Dios di'ibu tugekysw muk'ajtun

myudajtypy,

0j xykyatukmunikaksem waandi'knu ja'ay,
tuuxyup ndimkutugo'oyum tugekyu,
éxtum jyajty ja Sodomu kajpn esu Gomorrs kajpn.

Israelitu ja'ayuty es ja oybyw ayuk

30 ;Ti xytyukjaygyujkum tugekyu tyaadu? Pes
xytyukjaygyujkem ko yu di'ibu Kkyaj 'yisraelituty
myubujkungyujxm oy wyw'smde mut ja Dios oy
tka'uxtaaydyu es du'un 'yittut mutja Dios, 3lesjais-
raelituty situy jyatunandu éxtum ja Dios t'ane'emy
es du'unxyup oy wyw'smde mut ja Dios, per
yu'ujuty Kkyaj ttuk'oybyudssumdu. 32 Es ti ko
tkatuk'oybyudsuumdu? Ja'a ko jyamada‘agénda es
ja Dios yajnitso'ogudut mut ja di'iba yu'vjuty ka'em
tyuundup es kyaj mutja'agyujxmkoja ayt'axa]ada
]esus éxtumu Yajnitsokpw, mbaat njuna'anum ko
yu's tyukkunajpudu. 33 Du'un jyajty mudu is-
raelituty éxtum jyuna'aii ja Dios ma ja jyaay-
byajtun:
Nbuyjta'agupts ma Syon kajpn,
tu'uk di'ibu éxtumu tsaa yajtukkunapup
es kyudawdut ja ja'ayuty;
es di'ibaty myubejkypy yu'y,
ni na'a tkamudattut ja tsoydyu'un.

10

1 Mugu'ugituty, di'ibuts situy njantsytsyejpy
amumdu'uk jot es n'amdoy nbujktsoyuts ja Dios,
ja'a du'un es ja israelitaty fiitso'oktut. 2 Ku'umts uj
n'awana ko yu'u sitéyuty 'vawdatandup ja Dios,
per kyaj t]aygyukadu ti Dios tsyejpy. 3 Pes kyaj
t]aygyukudu wi'ixe ja'ay oy wys'smde mut ja
Dios, ja'a tyunandup es tpayo'oya'anda kyu'sm

winma'afigygjxm wi'ix oy wys'smdut mut ja
Dios, kyaj tkupukte wi'ix ja Dios jyuna'ai es
oy wyu'umdut ja'a muut. 4 Jabaat ja Moisesu
'vana'amun tyuufi ko myiifi ja Krista, es du'un
nidugekyu oy wyu'smdut mut ja Dios ko Kristu
tmubukty.

> Moisés figajx wi'ixu ja'ay oy wyu'smdae mut
ja Dios ana'amungywjxm ko jyuwnahn: “Di'ibu
kyuydyiimpy tugekyus tugekyw di'tbu tadu
ana'amun fi'ana'amup, tade ja'ay 'vaxajup ja
jiky'ajtun winu xuu winu tiempu.” 6 Per ko ja'ay
wysa'umdu oy mut ja Dios mubujkungyujxm, du'un
jyenain: “Kate mjuna'afl mjodoty mwinma'afioty:
¢Pénu da patékup tsajpotm?”  (Ja'a du'un es
dyajjundkut ja Kristu.) 7 Ni mgajuna'anut: “;Pénu
da kuda'agup ayoodaknoty?” (Ja'a de'un es ja
Kristu dyajjikypyékut.) 8 Pes du'un ja Diosu
jyaaybyajtun jyusna'afi: “Wingu'uy agu'uy es
aajoty jodoty ja ayuk xymyudatte.”  Yu'u ja
ayuk di'ibuts uj ngajxwa'xypy. ° Pun mut ja m'aa
mjuna'ai: “Ngupejkypyuts mij, Jesus, éxtumdsu
nWindsén”, es pun mmubejkypy mut ja mjot
mwinma'aii ko Dios yajjikypysjk ja Jesus ko
'ye'ky, net mnitso'ogut. 10 Mut ko mudu njot'ajt
nwinma'afi'ajtam nmubujkem ja Dios es net
nwa'smum oy mut ja Dios, es mut ja n'aa'ajtum
njuna'ansm ko Jesukristu Nindsun'ajtum, es yu'a
du'un xytyukpdatum ja nitsokun.

11 Pes ja Diosu jyaaybyajtun jyuna'afi: “Pén
myubejkypy yu's, ni na'a kyatsoydyu'unga'adut.”
12 Tyaadu xytyuknija'am ko Dios kyaj t'ijxkijxyu
di'ibu israelitu o di'itbu kyaj 'yisraelituty, mut
ko yu's ku'wm ja Jesus Nindsun'ajtun'ajtp ma

tugekyu, es yu's kyuni'xypy muj wiin kajaa
nidugékyuty di'ibu munu'xtdkudup. 13 Mut ko
ja Diosu jyaaybyajten jyuna'aii: “Nidugekyu
di'tbe munu'xtakudup éxtumu Nindsun'ajtem,
nitso'oktup.” 14 ;Per wi'ix mbaat t'awdaty éxtumu
Nindsun'gjtum tu'uk maanum kyaj tmubeky?
¢Es wi'ix mbaat tmubeky pun kyaj tmudoy
yajmadya'aky? ¢Es wi'ix mbaat tmudowdu yu'sju
'yayuk pun kyaj ni pén kyatukmumadya'agudu?
15 sEs wi'ix mbaat yajtukmamadya'aky ja Diosu
'yayuk pun Kkyaj psn tyuknigéxyuty?  Du'un
extumu Diosu jyaaybyajtun tmadya'aky ja di'ibu
kyajxwa'xtup ja Diosa 'yayuk ma jysna'afi:
“{JyantsytsyUjuty Ko jya'tta di'iba Xxytyuknimi'inum
ja oybyu ayuk!”

16 Per kyaj nidugékyuty ja israelitu ja'ayuty
tmubukte yu ayuk, due'un éxtum jysndi ja Diosu
kyugajxpu Isaiiu: “Windsén, ¢pén tu tmubeky
ja di'ibuts wudsuty ngajxwa'xypy?” 17 Paaty,
myubujktup ja ja'ay ja Dios ko t'amudoondxtu
ja ayuk, es di'ibu 'vamudoonajxtup, Krista yu's
Nimadyakypy.

18 sPer tii, kyaj tu tmudowdu ja israelituty ja
Diosu 'yayuku? Ti ko kudii! Ja Diosu jyaaybyajtun
jysana'afi:

Jaayuk tu yajkajxwa'xy es tu yajnijawua ma tugekyu
naxwinuds,

es ja 'yvayuk tu jya'ty extu ma naxwinudu kyuguxu.

19 Per tii, kyaj ja israelituty tu tjaygyukudu ja Diosu

'yayuk? iTi ko kudii! Pes jawyiinu Moisés jyunan

ko Dios 'yawa'anu:

NyajnaywyinnaXHjawadapts miidsuty mut di'ibuts
may 'ajtungyujxm ndunup ma di'ibu kyajts
nja'ayuty,

wjtsuts miits nyajjot'ambéktup mut ja'agysjxm ja
ja'ayuaty di'ibu kyaj tjaygyukuya'ands.

20 Esnandu'un Diosu kyugajxpu Isaiiu jotmuk'ajtun

mut jyunaf ko Dios y'awa'anu:

Di'ibuts kyaj xy'uxtaaydys, 0jts Xypyaatty;

tuts nnaydyuk'ixyuty ja di'ibatys naty kyajts xya-
jnidéwuds.

21Tsaiiu t'anmaaydys nandu'un ko Dios tmadyaky

ja israelitu ja'ayuty ma jysndii: “Tuk XuudugOy

tu n'awixyuts es tu nja'axajuya'andu majtsk
adu'umgu'uty es Xxyfiminuduts di'ibu kyajts
xymyumudowds es Kujuunuty.”

11

Israelitu winwitsypyw

1 Tyam nyajtay: ¢Ti tas Dios ttim'uxtijta'ay
ja israelitu ja'ayuty? iNi wi'ix tsoo! Pes yj
ku'um israelitu ja'ayuts, tysump 'yaats ja Abraan
esu Benjamink. 2 Kyaj ja Dios t'uxtij ja jya'ay
di'ibu extu jékyup fiijawy éxtumu jya'ayuty. ¢ Tii
kyaj miits xyfijjawudu éxtum jysna'ai ja Diosu
jyaaybyajtun ma yajmadya'aky éxtum ja Diosu
kyugajxpu Eliius tmu'"s' un]a Dios mut yu'ugyujxmu
israelituty? Du'un jywndii: 3 “Windsén, tu
dya'ooktu ja mgugajxputy es tu dyajkutuglydyu
yu m'artal; ujts naydyi'igys tu nwe'emy, es extu
yj nandu'unuts xya'ooga'andu.” 4 ;Per wi'ix ja
Dios 'vadsoojumbijtu? Du'sn jyunadn: “Juxtujk
milnum ja ja'aysty Xxy'akwu'smxuduts di'ibu

kyajnum twingoxtanudu ja Baalu 'yagojwinnax.”
> Nandu'un jajtpu du'un 'yakwe'emy tyam waanu
ja ja'ay di'ibu mut ja Diose myay'ajtungysjxm
yajwin'ijxy. ¢ Es pun Dios may'ajtungysjxm
wyin'ijxuds, Kkyaj mbaat njuna'anuem ko yu's
jya'ay'atudu Dios mut ko ku'sm ti ttundu. Mut
ko di'ibu yajpatp ja'agywjxm ko ti ndu'unum, kyaj
yu'a yajtijy ko may'ajtungyusjxm yajpaaty.
7¢Wi'ixu du'un? Kyaj ja israelitu ja'ay oj tpaattu
di'ibujya'uxtaaydyup, per pyattujaja'ay di'ibaty ja
Dios wyin'ijxedu. Es punaty Dios kyaj wyin'ijxys,
ju'undaaydys jyot wyinma'afiuty. 8 Yu's du'un
di'ibu ja Diosu jyaaybyajtun myadyakypy ma 'yity
kuxja'ay: “Dios myooyu juun jyot wyinma'afuty
es yu wyiin kudiibu 'yixtut esu tyatsk kudiibu
myudowdut. Es du'ufilumu du'un tyambaat.” 9 Es ja
rey Davit 'yamdoo pyujktsoo ja Dios du'un:
Wa'an ja mysj Xuu jyumbitu éxtumu trampu esu
ta'ayun,
éxtumu tsaa di'ibu tyukkunapudup
esu du'un yajtuydyundut.
10 Wa'ana wyiin twindsu'u twingoodsu kudiibu
'yixtut;
wa'an du'ufium 'yity ja jyabajk uutsy.

Nitsokun punuty kyaj 'yisraelituty

11 Pes nyajtéwdu: ¢Tii kunajpude kudaadu ja
israelituty es kyutugooydyu tugekyu tugekyu? iNi
wi'ix tsoo! Mut ko yu'wjuty pyojputuunds, ta
ja nitsokun te myifi ma di'ibu kyaj 'yisraelituty,
es du'un Raydyukwinnaxujdwudut di'ibu israelity,
es ttsOktut nandu'un di'itbu Dios ta tmo'oydyws

di'ibu 'vaxaju Jesukristu. 12 Mut ko pyekytyu-
undu ja israelituty es paadyu du'un dyajtugooydyu
ja kyunu'xunuty, Dios tu tkuni'xy kanak nipat
ja di'ibu kyaj 'yisraelituty. Pes waanu kajaa ya-
jkunu'xtut nidugekyu naxwiniudu ja'ayuty ko Dios
tkunu'xta'ayat nandus'sun ja israelituty.

13 Nmugajxtupts  miits  di'ibaty  kyaj
m'israelitu'attu. Tuy'ajtunu's ko Didsuts
xXyKkyajx esuts miits xy'apOstulu'attut. Paadyuts
nnaygyuyadkyuty amumdu'uk esuts nguydyunut
tyadu tu'unun. 14 Es du'snuts ndufl esudsu
nja'ay xytyuk'adsoktut ja nitsokun di'ibu miits
mmudajttup, es du'sn nandu'sn naaguty ja
israelituty 'yaxdjudep ja Jesus. 15 Ko yu u]uty kyaj
tkupujktu ja nitsokun di'ibu Dios ]amo oyanu,
net ja Dios 'yuxtiju es jyunaii mmo'oya'anudu
ja nitsoken miits di'ibae kyaj 'yisraelitu'attu.
Es ko yu'wjuty Rfayyajtugatsudut, du'un 'yitat
extumxyup tu jyikypyukts ma tu 'yookts. 16 Ko
ja Dios yajtukmay'aty ja jawyiimbu tsajkaaky
di'iba miimp ma ja jembys pujta'aky, nandu'sn
yajtukmay'aty tugekyu tyadw pujta'aky. Es pun
ja Dios yajtukmay'aty ja kepy'aats, nandu'un
yajtukmay'aty ja 'yaay xye'entsy.

17 Mbaat njuna'anum ko ja israelituty du'un
éxtum ja 'yaay xye'entsy tu'ugu oliivus kepy di'ibu
kuyu'uy kudajy. Naagudyu tyadu kepxye'entsy
ta yajkupootts. Pes miidsuty di'ibu Kkyaj
'yisraelitu'attu, di'ibu du'un éxtum ja kepxye'entsy
aamyoOty ujtsOtypys, ta mya''agojmukte mut
ja oliivas kepy di'ibu ijtp kuyu'uy kudajy, es
du'un miidsuty te Xy'axdjude mjiky'ajtun maut

yu'ugyujxmu tads oliivas kepyus kuyu'uy kudajpye.
18 paaty kate mnayjyawuty waanu oy es kadiinum
ja oliivas kepyu 'vaay xye'entsy ku'wm. Pun
mnayjyawayanup waans oy, jamyats ko mij kyaj
xymyo'oy ja jiky'ajtunu tadu kepy'aats. Nik yu's
du'un ja kepy'aats mij myajjiky'ajtup.

19 Wa'anu da mjuna'afi: “Ja'agyujxm tpo'ttu ja
oliivas kepxye'entsy esuts xytyukjujpkojuya'andu
4j.” 20 Tuy'ajtunu'a ko ja oliivus kepxye'entsy oj
yajpooty naaguty mut ko kyaj naty tmubuktu Dios,
es du'un yu'ujuty éxtum tu tys'udsyun. Es nandu'un
tuy'ajtunu's ko miits myajtukjujpkdjude mut ko
Xymyabakta Dios. Es kats mmuj mbaadu mut
yu'ugyujxm. Nik ni'igu naybyujta'agudu yuunk
naxypy. 21Ja'a ko Dios kyaj oj tme'xy ja israelituty
ma kyaj tmudowds, oy yu'uwjuty du'un éxtum ja
oliivus kepxye'entsy ku'um, /tii mjunaamp xyty-
ijy ko myajma'xtut miidsuty di'ibu du'un éxtumu
xye'endsyu oliivas kepy aamyoty? 22 Jaygyukudu
ko ja oliivas kepy mut ja Kkyw'umxe'entsy esu
xye'endsyu oliivas kepy aamyoty ujtsotypys, du'un
yu'a éxtum tu'ugu ijxpajtun di'ibu xytyuk'ijxum ja
tsyojkunu Dios es nandu'un yu tysydyu'unun. Pes
jataydyu'unun tmooy ja israelituty ko tpo'ty éxtum
ja xye'endsyu tu'utspu, es ma miidsuty dya'ixyuty
ja tsyojkun. Per pun kyaj mnayya'ityuty mudua
Diosu myay'ajtun, nands'sn miidsuty nujx m'itta
éxtumu kepxye'entsy di'ibu yajkupo'ttu. 23 Es ja
israelituty, pun yajjumbijttup ja jyot wyinma'af
es Naybyujta'agudut Dios kyu'ujoty, yu'udyu du'un
yajpujta'aktup jatugok ma naty 'yity, mut ko Dios
mbaat jam pyujta'agyuty jatugok. 24 Ja ja'ay

di'itbu kyuyiipy kyudajpy ja oliivas kepy, Kkyaj
ttukjujpkoju mut ja xye'endsyu oliivas kepy di'ibu
miimp aamyoty pejyoty. Per ja Diosa du'un
ttuufi mut miidsuty di'ibu kyaj 'yisraelitu'atts,
extum ja kepxye'entsy di'iba kyuyiipy kyudajpy j ]a
oliivas kepy. Ko Dios tu mbujkta'agadu mut ja'a,
kyaj tsyiputy es tpujkta'agut jatugok ja israelitu
ja'ayuty mut ja'a, di'ibu ijttup éxtum ja oliivus kepy
kyu'umxe'endsyuty.

Israelitu ja'ay fiitso'oktu

25 Mugu'ugitaty, Di6suts tu xytyuknijawu di'ibu
ijty kyayajnijaws, es kudiibu miits mnayjyawadut
muj kuwijy. Tuk peky ja israelitaty wu'smdup ku-
juun extu 'vamukudya'aydyut es kya'pxut ja di'iba
kyaj 'yisraelituty di'ibaty 'yaxajuyandup ja Jesus.
26 Ko du'un tyun jyatudut, net nidugekyuja israelitu
ja'ayuty fitso'oktut, éxtum ja Dios jysna'afi ma ja
jyaaybyajtun:

Ma Syon pyudsémut ja YajnitsOkpu

di'ibu yajpojpuniwa'adsup ja 'yu'unk 'yuna'kedyu
Jakoob.

27 Esu tyaadu du'un ja kajxy'atypyu di'ibuts
ndunaampy mut yu'sjuty

kots nyajjuga'aganudu ja pyojputy.

28 Mut ko ja israelituty 'yuxtijtup ja oybyu ayuk
ma yajmadya'aky ja Jesukristw, Dios pujtakup
éxtumu myudsipun es xytyuk'oy'dttut miidsuty
di'ibu kyaj 'yisraelituty. Peru Dios wyin'ijx ja
israelituty es tja'ay'ata'afi es tpujta'aky éxtumu
myutnaymyaayubu ja'agysjxm ko t'aptujk'attu ja
Abraan, Isaa esu Jakoob. 29 Di'ibu Dios ya-
jkypy, kyaj dyajjuge'eky; es ko twin'ixy, nan kyaj

tnakypyujku. 30 Miidsuty di'ibu kyaj 'yisraelituty,
kyaj xymyumudoodu ja Dios, per mut ko tyam
ja israelituty t'uxtijtu ja Dios, mba"ayoojudup mi-
idsuty. 31 Es du'un éxtum yu'u t'uxtijtu ja Dios es
miidsuty te Xy'axdjude, nande'sn du'sn tu jyaty
esu Dios tpa"ayowdut ja israelituty, du'un éxtum
miits mba"aydwudu. 32 Pes Dios ni'amuku ja ja'ay
tpekymyo'oydya'ay mut ko kyaj myumudoyuty, es
du'un ni'amuku ja ja'ayuty yajpa''ayowdut.

33 jJa Diosa 'yoy'ajtun, wyijy'ajtun esu
jyaygyujkun kyaj tmudaty ja Kkyugujxun,
wyinnajxnup éxtum mbaat njajaygyujkum!
¢Pun mbaat tmuwinma'afibyaaty di'ibu Dios tu
ttuknibujtaage o di'ibu tyunaampy? 34 Extum

jyana'ait ja Diosu jyaaybyajtun:  “¢Pén tu
tjaygyuka ja Nindsun'ajtam ja wyinma'ai?,
ipan te myo'oyuty ja Kkajxwijun? 35 ;P4n

oyna'unun jawyiin te tmo'oy ja Dios es du'un
Oknum mbaat myugubétyuty?” 36 Ja'a ko Dios
tugekya dyajkojtaay, es tsyojkungyujxm es
myuj a]tangyujxm tugekys 'yity. jMuyj'ajtan muut ja
Dios winu Xua wina tiempu! Wa'an du'unuty.

12

1 Paaty mugu'ugituty, n'amdoo nbujktsoodupts
miidsuty mut yu'ugysjxm ja Diosu pya''ayo'on,
nayyakede miidsuty ma ya'sn éxtumu jilkypyu
windsu'kun, wa'ats es di'ibu Dios 'yoyjya'ap.
Tyaadu du'sn situy muut ya'"awdaty ja Dios
éxtum mbyaaduty. 2 Es katu miits xymyudattu
ja winma'ai éxtum pénudys naxwifiude
winma'ai ja'a'ajtudup, nik ni'ige nayyakuedu es
ja Dios dyajtugatsat ja mjot mwinma'afiuty es

du'un xyjaygyukudut di'ibu Dios tsyejpy, di'ibu
'yoyjya'ap, di'iba oy es di'ibu wa'ats.

3 Mut ja'agyujxm kots ja Dios tu Xytyu'unxu ja
may'ajtun, paadyuats miits n'ansumudu es katu
mnayjyawade waane muj kejxm es kudiinum
éxtum mbaadudu. Nik oy nayjyawuds kae'sm éxtum
pyaadyuty ja mubujkun di'ibu Dios ta mmo'oyuds.
4 Tu'ugue nini'x kubajk myudajtypy yu's 'yaguxk
'yaxe'entsy. Tamu Kyws's, tamu tyeky, nan tam
wiingatypys, es nidu'uk nidu'uk myudajtypy ja
kyw'asmduunk. 5 Nandu'unu du'sn mut udsajtum,
oy njanimay'ajtum, tu'uk je'eyus nini'x n'ijtum mut
ja Krists, es nidu'uk nidu'uk ti'igys 'yity mut
yu wiinkputy nidugekyus éxtum kanak peky ja
nnini'x'ajtam.

6 Es ja Dios mut ja tsyojkun ta Xymyo'oyum
nidu'uk nidu'uge madaken. Pun ja Dios tu
mmo'oys ja madakun es xykyajxut ja 'yayuk,
madya'ak ja ayuk éxtum ja mubujkun di'ibu
mmudajtypy. 7 Pun ja Dios ta mmo'oyuaty
ja madaken es Xxypyudékuat ja wiinkputy,
kuydydn yajxon. Pun ja Dios ta mmo'oyuty
ja  madaken esa wiinkputy xya'uxpékut,
ya'uxpuktu yajxon. 8 Pun ja Dios tu mmo'oyuty
ja madakun es xyjotmukwingajxut ja wiinkputy,
jotmukwingajxu. Di'ibu yajwa'xypy di'ibu
myudajty jyaygyejpy mut ja di'ibu tugoy'ajtxup,
tun yajxon. Es di'ibu patup yajkutukut, wa'an
dyajkutiky es tyunut xonda'aky'aa xonda'akyjyot.
Es di'ibu pyudujkup pénuty ayoodup, wa'an
tpudékudu mut ja oyjyotkywjxm es mut ja tsojkun.

Di'iba tyuundup punuty myubujktup ja Kristu

9 Naydsydkudu amumdu'uk jot.  UYxtijtu ja
axuukpu es padundu ja oybyu. 10 Mnaydsyokudup
nixim niyam éxtum tukka'axpun. Windsu'ugudu
wiingatypyu ni'igua es kyaj mij ka'am.

11 Yajmujwiinude ja oybyw tuunk. Katu
mnuux'atte. Madundu Dios amumdu'uk jot.

12 Jiky'atta xonda'aky'aa xonda'akyjyot mut
ko xyjamyatstu di'ibu Dios ta mwandakxuty.
Kupuk yajnaxte mude ma'xtujkun ja m'ayo'on
mjotmayuty es Kyaj xymyastu'uttut ja mgajxtakun.

13 Yajwa'xtu miidsuty di'ibu mmudajttup mut ja
mmumubujkputy di'ibaty tugoy'ajtxudup. Axadjudu
yajxOn pénuty miin jajttup ma mduyjk.

14 Amdow pujktséwdu Dios es tkunu'xut ja
di'iba mduunudup axuuk miidsuty. Du'un situy
xy'amdow xypyujktsowut es yajkunu'xtut, kyaj
xyKkyajxpOoktut.

15 Xonda'akta mut ja di'ibu xondaktup. Pujuy
puyaaxu di'ibu juuy yaxtup.

16 Jiky'attu yuunk naxypy nixim niyam. Katu
mmuj mbaadudsy, nik ni'ige mjiky'attut tuda'aky
yuunk naxypy. Katae mnayjydwuadu miits ko
mguwijy'attu.

17 Pun ja pén mduafiaty axwuk, katu
xytyuunumbity axuwuk. Yw'uys mdunup di'ibu
dun tugekyu pyujtaktup oy. 18 Yxta'aydyu
wi'lx miits mjiky'attat ti'igye mut nidegekywu
ja'ayuty. 19 Mugu'ugituty, ni na'a miidsuty axuuk
xykyatuunumbittut ko axuuk myajtundut, ni'iga
oy wa'an ja Dios ttukkumudoy ja ja'ay; mut
ko Dios junaamp ma ja jyaaybyajtun: “Bitsuts
ndukkumudowaampy; ujtsuts nmo'oyup éxtum

pyaadyuty.” 20 Nandu'un xytyuk'ana'amuem:
“Pun yu mmudsip yu'o'kup, yajkdy. Pun tétsup,
yajne'uuk. Pun mdiimbyu tyaads, yu mmudsip
myudatup ja tsoydyu'un mut ko axuuk tu
mdufiuty.” 21 Kata mnaydyukmumada'agyuty ja
axuk'ajtun, nik ni'igs mumada'aktu ja axuk'ajtun
mut ko Xytyundut ja oy'ajtun.

13

1 Tsojkup es miidsuty nidugekyu
xymyumudOwdut ja justisutujkuty es pénuty
yajkutujktup, mut ko tugekyw kutujkun myii
ma Diosun, es ja Diosu du'un di'ibu tu tpujta'aky
nidugekyu justisuty. 2 Paaty di'ibaty kyamuj'ijxypy
ja justisuty, yu's du'sn Kkyamuj'ijxypy di'ibu
Dios tu tni'ana'amu es du'un tkupdkut ja Diosu
tyaydyu'unun. 3 Mut ko ja justisutujkuty
kyaj jyaa'aty esu ja'ay t'ajaw t'adsu'ugudut
di'ibu ti oy tyuundup, ja'a du'sn di'ibu axwuk
adatstup.  ¢Mjiky'ataamp es ni xykyatsu'ugudu
justisutujku?  Tun di'ibu dun oy, es extu yu
justisutujkuty mya'itudup kumay, ¢ mut ko ja
juStiSatajkaty Diosu du'un tu pywjta'agudu es
xXy'ijx'ijt kaywentu a]tam Per pun m'adutsp
axuuk, mdsu'agup mjawup, mut ko kyaj nanugoobu
ttsuumudity ja 'yespaads, Diosu du'un ta
pyyjta'agyuty es ttukkumudowut éxtum Aitdkuty
ja di'ibu axuuk adatstup. 5 Paaty koonum
xymyumudowdut ja justisutujkuty, kyaj jye'eyuty
mut ko xytsyw'ugudu ko axuuk mdunudut, ja'a
due'un mut ko du'sn xytyuih mut ko Xyhijawu
ko du'un ja Dios dyajnigutuks. 6 Es paadyu
du'un xyaktu ja mgugubety di'ibu pyujtaktup

ja justisutujkuty, mut ko tyundu ma Dios tu
pyujta'agudus. 7 Pes miits mgubattup di'ibu
mbatudup. Mgubattup ma ja yajkugubajtpu, es
jamgugubety di'ibu myajktup ma justisuty; may'at
windsu'ugudu yajxon di'ibu mbatudup Xymyay'at
xywyindsu'ugudut. 8 Katu pén Xymyuni'xy'dttu,
je'eyu ja tsojkun di'ib# mnaydyukninu'xudup
nidu'uk nidu'uk. Mut ko di'ibu tsyejpy ja
myugu'uk, tyaadu tu tkuydyuunda'ay ja Diosu
'vana'amun. 9 Ja Diosu 'yana'amun jyuna'afi:
“Katu xyajtugdy ja pujk ukunu wyindsu'kan, katu
myajja'ay'eeky, katu mmeetsy, katu m'adseky.”
Tugekyu tyadu ana'amun mbaat ya''awijtsmiky
ma tyadu ayukuty: “Mdsokup ja mmudujkpa'ajuty
éxtum mij ku'um mnaydsyékyuty.” 10 Di'ibu tsyejpy
ja myudujkpa'a, ni na'a kya"adu'utsut axuuk. Es
de'sn mut ja tsojkun yajkuydyuundaapy tugekyu
tugekyu ja Diosu 'yana'amun.

11 Es du'un miits mjiky'dttut, nijdwudu wi'ixu
du'un ja tiempw 'yixyuty ma njiky'ajtum. Kyaj
n'ok'ijtam eéxtum pénuaty maadup, wijy n'ijtum,
mut ko waane ni'ige Xymyuwingo'onum ja
nnitso'ok'ajtun'ajtum kudiinum ma tim jawyiin oj
n'axdjum ja Jesukristu. 12Ja koots'dt tuu dun tim
najxnup es tu dun tim xuufiup, paaty n'ok'uxtijum
ja di'iba dun kubi'its ku'ook, es n'oknay'axkujkuem
éxtumu soldaadu MNay'uxkukaty ko fujxa'ai
tsiptuumbu. 13 Njiky'ajtum tuda'aky, éxtum
ko n'ijjtum xuuiiu ijxnide'xy ma tugekyu. Kyaj
nguga'ay ngu'ukam, kyaj nmu'indu'unam es kyaj
ndu'unum di'ibaty axuuk. Kyaj nnaydsyip'ijxem
es kyaj pédn ti ngatukmu'ijxum. 14 Nik ni'igu

nnayya]taga]tSam extamxyupu Jesukristu nwit'ajt
nnijam'ajtam, es kats miits xymyudu'udékudu es
XytylUndut ja axuukpu di'ibu ja mnini'x mgubajk

tsyejpy.
14

Kyaj mmugu'uk xypyeky'ixut

1 Axdjudu miits éxtumu mmuga'axuty ja di'ibu
tu t'axajudue ja Nindsun'ajtem Jesukrists, oy ja
myubujkunuty yu'vjuty Kyamujwiinuty. Katu
xymyudsipkajxtu. 2 Naagudyu ja'ay jysna'andu
ko mbaat tje'xy oytyim tiity, esu wiinkputy di'ibu
kyaj myujwiinuty ja myubujkun, jyua'Xtup yu'uyu
aay ujts. 3 Di'ibu jye'xypy oytyim tiity, tsojkup es
kyaj t'uxtijut di'ibu kyaj du'sn nandu'un ttufi; es ja
di'ibu je'eyu jye'xypy ja aay ujts, tsojkup es Kkyaj
tni'ow tniyaaxut di'ibu jye'xypy oytyiity, mut ko
Dios tu 'yaxdjuty nimajtsk. 4 ;Mbénu dun mij es
xyii'ow Xyfiiyaaxut di'iba myudiimpy ja wiinkpu?
Es pun wua'smp oy o axuuk, Kyaj mij mbaadyuty
es xy'anwumut. Yu's patup ja wyindsdén, ja'a
njuna'anuem ja Dios. Es wu'umup yajxon, mut
ko yu Nindsun'ajtum mbaat yajwe'emyuty yajxon.

5 Ta naagudyu ja'ay di'ibu 'yijxtup tu'ugu xXuu
amaay kudiinum di'ibaty tu flaxy ma ja sumaanun,
es ta yu wiinkputy di'ibu jundndup ko tugekyu
yu Xuu ti'igyu 'yamaayuty. Wa'an nidu'uk
nidu'ugu ]a 'ayuty ttuknibujtaagu éxtum ]a Dios
tu wyinma'afimyo'oyuds. © Di'ibu 'yamaay'ajtypy
naags xuy, de'un ttuil mut ko du'unu den ttijy
ja Dios t'oyjyaws. Ja'a di'ibu jye'xypy oytyiity,
ja'a du'un ttufi es twindsu'ugut ja Nindsun'ajtum,

es tja'aygyuda'aky ja Dios; es ja'a di'ibu kyaj
tje'xy oytyiity, nands'un ttufi es twindsu'ugut ja
Nindsun'ajtum, es tja'aygyuda'aky ja Dios.

7 Kyaj n'oy'ajtungywjxm njiky'ajtum es Kyaj
n'oy ajtangyujxm n'o'kem. 8 Pun njiky'ajtum,
Nindsun'ajtum 'yoy a]tungyu]xm n]1ky ajtum; es
pén n'o'kem, Nindsun'ajtem 'yoy'ajtungysjxm
n'o'’kaem. Ma njiky'ajtum es nands'sn ma naty
tu n'o'kem, Xyja'a'ajtum ja Nindsun'ajtam.
9 Paadyu Kristu 'ye'ky es jyikypyejky es du'un
yajWindsun'atut, du'sun di'ibu ta 'yooktu es
nands'un di'ibs jiky'ajttup.

10 Pes mij di'ibu kyaj ttsu'utsy ja tsu'utsy, cti
ko xyhi'ow xyfiyaaxe mmumubujkpu di'ibu
tsyu'tsypy ja tsu'utsy? Es mij di'ibu tsyu'tsypy
ja tsu'utsy, ¢ti ko xy'uxtijy ja mmumubujkpua
di'itbu kyaj ttsu'utsy ja tsu'utsy?  Nidugekyu
adsajtam nwinguwa'aguya'anum ja Dios, es yu'a
Xypyayo oyum. 11 Mut ko yu Diosu jyaaybyajtun
jyana'afi:

Du'un ja Nindsun'ajtum jyuna'afi:

Du'un éxtumu tuy'ajtun kots njiky'aty,

nidugekyu ja'ayuty Xywyingoxtanuduts,
nidugékyuts xy'awdattuduts,

du'un jyundn ja Dios.

12 Du'un udsajtum nidu'uk nidu'uk nyajkem ja
tuy'ajtun ma Dios éxtum tu njiky'ajtum es tu
n'adétsem.

Kyaj ndsiptu'unsm mut ja nmugu'uk'ajtam

13 Paaty kyaj n'oknayifii'o'o n'oknayfiiyaxunam
nixim niyam. Nik ni'igs Xytyindut kudiibu
pyekykya'adut ja mmugu'uguty o di'ibu Kkyaj



ROMAN®S 14:14 xlvii ROMAN®S 14:22

tsyiptdkxudut ma ja mysbujken. 14 Mut ko
ti'igyats n'ity mut ja Nindsan'ajtum ]esukristu,
nmudajtypysts ja tay' a]tun ko kyaj ti je'xy di'ibu
kyaj wya ad3uty Per ja ja'ay di'ibu nay]yunanup
ko taa yu je'xy di'ibu kyaj wya'adsuty, mut ja'a
kyaj wya'adsuty. 15 Es pun mij kyaj xytyufiu
kwentu éxtumu mmugu'uk fayjydwaty ma ja
myubujkun, es mut ja di'ibu mje'xypy Xyajma'aty
yu myubujkun, Kyajpu du'sn xytyuii mut ja tsojkun.
Paaty katu xytyufi es xyje'xy di'ibu yajpekytyunup
jammugu'uk di'ibu Kristu kyu'o'ku. 16 Katu xytyuii
di'ibu ja'ay mbaat muut tkajxudity tmadyaagudity
ja mjiky'ajtun éxtumu axwukpun. 17 Mut ko pun
ja Dios tu xypysjtdkem éxtumu 'yu'ungun, kyaj
jya'ajuty mut di'iba nju'xem o n'ukem, ja'a du'sn
mut ko njiky'ajtum éxtumu Dios ttseky, es mut
ja ti'igya'ét esu xondakun di'ibu Espiritu Santu
Xymyo' oyam 18 Di'ibu myudiimbys du'sn ja
Kristu, 'yoyjyawup ja Dios es oybyudsémup ma
yu ja'ayuty.

19 Du'un n'aktu'unum di'ibu xytyuknimi'inum
ja agujk'ajt jotkujk'ajtun, di'ibu xXypyudujkum es
nyajmujwiin nyajkajaajum ja nmubujkun'ajtum
nixim niyam. 20 Katu Xyajtagc')y ja Diosu
tyuunk mut ja'agysjxm di'ibu mje'xy mbejkypy.
Tuy'ajtunu's ko tagekyu yu je'xy peky, wa'adsu'a es
oy, per axuugu'a ko nju'xem pun nnija'am ko mudu
tyaadu yajpekykya'apy ja wiinkputy. 21 Nik oy ko
ngadimju'xuem ja tsu'utsy es ngadim'ukuam ja vinw,
o ndu'unem oytyim di'ibuty di'ibu mbaat muut
nyajpekykya'am ja nmumabu]kpa ajtum. 22 Pun
mjunaamp ko tugekyu je'xy peky 'yoyuty es ko

mbaat xyje'xy tugekyu, du'afiumu du'an m'itut Dios
windum. Jotkujk ja ja'ay di'ibu kyaj ttufi di'ibu
pyekyjya'ap. 23 Per ja di'ibu ti jye'xypy es twinmay
ko peky di'ibu tyiimpy, tyadu ja'ay pekytyuump
ko tje'xy ja'agyujxm ko kyaj mubujkungyujxm tu
ttun.

15

Nidu'uk nidu'uk xypydtum es nyajjotkaddkem ja
nmumubujkpw'gjtum

1 Kom wudsajtum pénuty nmudajtum muj wiin
kajaa ja nmubujkun'ajtum, n'okmuduna'aysm
mut ja ma'xtujkun ja di'ibu dun kyaj tmudaty muj
wiin kajaa ja myubujkun, es kyaj njiky'ajtum
éxtumu dun je'eyw ja ndsojkun'ajtum jya'ty.
2 Nidu'uk nidu'uk xypyatum es nyajjotkudakem
ja nmumubujkpu'ajtum es de'sn nyajmujwiin
nyajkajaajum ja myubujkun. 3 Mut ko kyaj
ja Kriste ku'sm Raydyukjotkudakse, du'sn jyajte
éxtum jyuna'aii ja Diosu jyaaybyajtun: “Ja di'ibu
myajwingajxpajt, gjtsuts tu xytyukka'ay.” 4 Mut ko
tugekyu di'ibu wu'ump ma ja Diosu jyaaybyajtun,
yajkuxjaay es nnaydyukni'ijxum es nmudajtum ja
ma'xtujkan es jotkujk n'awijx njujp'ijxem di'ibu
minaamp. 5 Wa'an ja Dios di'ibu xymyo'oyum
ja jotkujk'ajtun esu ma'xtujkun, mmo'oyudu
miits ja ti'igyw'ajtun es nidugekyu xypyadundut
ja 'vijxpajtunu Jesukristu, 6 es du'un ti'igyu
xy'awdattut ja Dios, ja Nindsun'ajtum Jesukristu
Tyeety.

Oybyu ayuk yajkajxwa'xy ma kyaj 'yisraelituty

7 Nay'axdjudu nidu'uk nidu'uk éxtum nandu'un
0j m'axdjudu ja Kristu miidsuty, es du'unua Dios
'yitut awdaty. & Mut ko n'awdnudu ko yu Kristu
myiifi es tpudékut ja israelituty es tkuydyunut
di'iba Dios jékyup tyukmuwandak ja 'yaptujkuty,
es du'un ya'ixannu ko tyiimpy ja Dios éxtum
wyandaky. 2 Nandu'un myiifi ma ja di'ibu kyaj
'yisraelituty es tja'aygyuda'aktut ja Dios mut ko
yu'vjuty tu pya''ayowuds. Tyaadw du'un di'ibu
myadyakypy ja Diosu jyaaybyajtun:

Paaty n'awdataampy ma yu di'ibu Kyaj
'yisraelituty,

es nguy'awupts ja mmuj'ajtun.

10Es jatuk peky ja Diosu jyaaybyajn jyuna'afi:

Xonda'aktu miidsuty di'ibu kyaj 'yisraelituty

ti'igys mudu Diosu jya'ayuty, ja israelituty.

11 Nandu'un jyuna'afi jatuk peky:

Awdattu Nindsun'ajtum nidugekyu miidsuty di'ibu
kyaj 'yisraelituty.

Wa'an nidugékyuty ja naxwifiude ja'ayuty
t'awdattua Dios.

12Nandu'un ja Diosu kyugajxpu Isaiiu jyuna'afi ma

jatuk peky:

Minaamp tu'ugus tysump 'yaats ja Jesee,

es yu'a yajkutukaamp majatys naxwifniuds,

es yu'ujuty 'yawix jyujp'ixtup es fayyakudut ma yu
Jesee tysump 'yaats.

13 Wa'an ja Dios di'ibu xymyo'oyum ja aw-
fjxun, myajxonda agudu miidsuty es mmo'oyudu
ti'igya'at ma ys mmubujken mut ya'ugysjxmu
myuk'ajten ja Espirits Sants, es mysjwiin kyajaat
ja mmubujkun.

14 Magu ugituty, nmubejkypyuts tuy' a]tun ko
miits ni'iga Xymyudatts ]a tsojkun es ja nija'ajun,
es nandu'un mjajttup wi'ix xykyajxwijtat nixim
niyam. 15 Per tu nnijdyuds muk aa muk jot ma
tuk pekyu tyadu neky, ja'a ndukjamyajtstup
di'ibu naak mjajttup es kyaj XyjatyugOydyut.
Du'unuts tu ndufl mut kots myay'ajtungysjxmu
Dios tu xykyexy 16 esuts nmudunut ja Jesukristu
es ttuk'oy'attut di'ibu kyaj 'yisraelituty. Ja'a ujts
ndukmudiimpy ja Jesukristu esuts 4j ngajpxwa'xut
ja oybyu ayuk di'ibu tso'on ma Diosun. Du'unuts
ndufi es 'yittut pénuty kyaj 'yisraelituty éxtum ja
windsu'kun di'ibu Dios 'yoyjya'ap, pénuty Espiritu
Santukyujxm tu wya'atsjattu.

17 Mut ko ti'igyats n'ity mudu Jesukristw,
xondakputs es w ja Dios nmudufiuts.
18 Nmadya'agupts yu'uya di'ibu Kristu ku'sm
ta ttufi mut uj, esuts nduk'axdjudut di'ibu kyaj
'yisraelituty ja Kristu, es tmumudowdut. Pes ja
Krista du'un ta ttuil mut gjtskysjxmudss n'ayuk
es di'ibuts ndiimpy, 19 es mut yu'ugyujxmu
jjxwa'umun ess muj'ajtun di'ibuts ja Espiritu
Sants Xymyooyuats ja muk'ajtun esuts ndunut,
es du'unuts te ngajxwa'xy tugekyuw tugekyu ja
oybyu ayuk extu Jerusalén es extu Ilirya faaxoty.
20 Du'ufiumts uj ndseky es ngajxwa'xut ja oybyu
ayuk majaty Kkyajnem yajnigajxy ja Krists,
es du'un, mbaat njuna'anum, Kkyajts ja potsy
nyajpéty ma ja wiinkpu tu tpojtse' eky ja 'yujx.
21 Nguydyunaambyuts éxtum jyuna'afl ja Diosu
jyaaybyajtun:

"Yixtubu taaduty di'ibu ja ja'ay kyaj oj yajni-

madya'aky,
jyaygyukudubu taaduty di'ibu kyaj tmudoo'ijtts.

Paablu ttukniwinmayw es fiujxa'ait Romu

22 Paatykyujxmuts miidsuty kyaj nninujxtu,
Oyuts uj kanak ok miidsuty te njaninujxa'ands.
23 Per tyam, tuts nya"abaadu ja nduunguts ja
yaa, es mut ko jumujt jumujt te njaninejxa'ands
miidsuty, 24 tyam sitsy  nnujxaambuts.
Nujxaambuts Espafiz es nnaxa'afiuts jawyiin
Romu es ngu'ixtut. Es kodsu naty tu n'okxonda'aky
waane mut miidsuty, mbaaduts xypyudékuedu
esuts u n'aknujxut mats te nnidsoonnw.
25 Per maanum ngaku'ixtu, nujxaambuts
jawyiin Jerusalén es nyajnujxa'afiuts tu'ugu
naybyuduke ma yu nmugu'uk'ajtum jap. 26 Mut
ko yu nmugu'uk'ajtum jam Masedofis es yaa
Akayus ttuknibujtaagede es dyajmuka'andws
meefi es ttuknigaxa'ande ja nmugu'uk'ajtem
di'ibu tugoy'ajtxudup jap Jerusalén. 27 Yu'u
ka'sm  tyuknibujtadkede ttuna'ande mut ja
kyu'umdsojkun, es patup es du'un ttindut, mut
ko ja israelitu ja aygyu]xmaty ja Dios kyunu'xuds,
es paaty oys du'un ko yu'sjuty dyajwa'xtu di'ibu
myudajt jyaygyajptup mut ja nmugu'uk'ajtem
jam Jerusalén. 28 Es kodsu naty tu nguyakyu tadu
meefi es tu nguydyufiudse natys tyaadw di'ibuts
ta nyajtuknipéky, taats ndsoona'afi jam Jerusalén
es nnujxnuduts Espafiy, es ngu'ixtut miidsuty kots
yj jam nnaxut. 29 Es nmudajtypyuts ja tuy'ajtun ko
ma nujX ngu'ixty, nujxupts mut tugekyu ja Kristu
kyunu'xun.

30 Mugu'ugituty, es tyam n'amdoo nbujktsoodup
miidsuty ma yu Nindsun'ajtum Jesukristu es mut
ja Espiritu Santu tsyojkun di'ibu xymyo'oyum, 31 es
xyhigajxtaaguduts esudsu Dios xykyuwa'anut ma
yu israelituty jam Judeew di'ibu kyaj tmudundu
ja Kristu. N'amdeebyuts ja Dios nandu'un
est nmugu'uk'ajtum jap Jerusalén t'axdjudut
mut ja ja'aygyudakun ja naybyudukue di'ibuts
ndukninujxtupts. 32 Es du'unuts xonda'aky'aa
xonda'akyjyot nujx ngu'ixtat miidsuty, pun
jenaamp ja Dios, esuts nxonda'agut kots nbo'xut
mut miidsuty. 33 Wa'an ja Dios di'ibu xymyo'oyum
ja agujk'ajt jotkujk'ajtun, t'ity mut nidugekyu
miidsuty. Wa'an du'unuty.

16

Kajxpo'xun

1 Nduknipujktup yu nmumubujkpu'ajtum Febe.
Yu's oy Dios muduump ma ja mubujkputujk
NaymyuUkudu Senkreeu. 2 Tunu may'ajtun, axaju
yajxon mut ja Xywugywjxmu Nindsun'ajtum, éxtum
nitékuty ja Diosu jya'ayaty. Pudékudu mut ti
tugoy'ajtxup, mut ko yu's tu tpudékudu mayjya'ay,
nandu'unuts 4j tu Xypyudukas.

3 Tune may'ajtun mayDios Xxy'anwumudu
Prisila esu Akila, y¢ nmumuduumbudyuts ma yu
Jesukristu fiu'a tyu'u. 4 Yu'wjuty pysjtakta ayo'on
jejp'amu jiky'ajtun nugoo kots uj Xxyajtse'eky.
Nja'aygyudakypyuts yu's, es kyaj 'yujtsuty je'eyu,
nande'sn niduegekys ja nmumubujkpu'ajtum
di'ibu kyaj 'yisraelituty. > Nduknigéxyudsu
Dioskajxy nandu'sn nidugekys nmugu'uk'ajtam

di'tbe naymyujkudup es t'awdatta Dios
ma yu tywjke Priskae esua Akilu. MayDios
xy'anuemude nmutnaymyaayubuts — Epenetu
di'ibuts njantsytsyejpy, di'ibu jawyiin jap Asyu
'yaxaju Jesukristu. 6 MayDios xy'anuumudut yu
Mariiua, di'ibu jantsy tuun mut miitskysjxmuty.
7 MayDios xy'anuumudu Andronike esu Juniius,
di'ibuts muut ndsimdsyunaay, yu'sjuty 'yaxdjudu
Krista tim jawyiin maanumtsa naty s Kyajnum
n'axaju; es yu'sjuty yajmay'aty yajwindsu'uge ma
yu apOstuluty.

8 MayDios xy'anuumudu Amplyatus, di'ibuts uj
njantsytsyejpy ma yu Nindsun'ajtam. 9 MayDios
xy'anwumudue Urbanu, di'ibuts muut nmuduf
ja Kristu. Nandu'sn mayDios Xxy'anuumudu
Estakyu di'ibuts njantsytsyejpy. 10 MayDios
xy'ansemude Apelus, di'tbe te tmumada'aky
ja ayo'on ma tu tmudufi ja Krista. Nandus'un
mayDios xy'anwumudut yu nmuagu'uk'ajtam
di'ibaty tsyunaaydyup ma Aristoobula jyuun
tyujk. 11 MayDios xy'anuumuduts ja nmugugajpn
Erodyon, esnandu'un ja di'ibu tsyunaaydysp maja
Narsisu jysun tyujk. 12 MayDios xy'anuumudut yu
Trifenu esu Trifosu, yu toxytyujkuty myaduundup
ja Nindsun'ajtam. Es nandu'sn mayDios
xy'anuwemude nmugu'uk'ajtum  Pérsidu, di'ibu
jantsytyuun ma yu Nindsun'ajtam. 13 MayDios
xy'anwumuda Rufy, di'ibu tu dya'ixyuty yajxon ko
tmudufi ja Nindsun'ajtum. MayDios Xy'ansamudut
yu Rufu tyaagu'unk, di'ibuts tu Xymyudaty
éxtumu 'yu'ungun. 14 MayDios Xy'anuumudut ja
Asinkritu, Flegonts, Ermus, Patroobus, Ermes esu

nmugu'uk'ajtum di'ibu jam muut 'yittu. 15 MayDios
xy'anuuemudu Filolugy, Julyw, Nereeu esu myuga'ax
toxytyujk, Olimpywu es nidugekyw ja Diosu jya'ayuty
di'ibu ijttup mut yu'ujuty.

16 MayDios mnay'anu'umxudut nixim niyam es
mnaymyunanaduat tsojkun muuat. Nidugekyu yu
nmugu'uk'ajtum di'ibu yam ma ja mubujkputujk
yo'oymyuktu, mduknigaxudu Dioskajxy.

17 Mugu'ugituty, n'amdoo nbujktsoodup es
mnaygywentu'adtudut miidsuty ma tada ja'ayusty
di'ibu je'eyu t'uxkuku yajnaywya'xu es tpujta'aktu
ja tsip, mut ko ya'uxpukte wiings uXpujkun
ma yu di'ibu miits te xXy'axajudue. Mastu'uttu
yu'ujuty, 18 mut ko tyaadu du'umbu ja'ay kyaj
tmudunde Nindsuen'ajtum Jesukrists, yu'uyu
pyaduundup ja kys'sm winma'afi es jeky kyajx
myadya'akta es du'un kuxu'kp ko 'yOyuty, du'un
twinwepy twinjaaxy es twin'wufi di'ibu kyaj
Naygywentu'dtyuty. 19 Nidugekyu tu tmudowdu
ko miits mguydyuundup ja Kriste 'yuxpujkun,
es xondakputs ko du'un xytyundus. Ndsejpyuts
es miits mwijy'attut es xytyundut ja oybyu es
xy'uxtijtut di'ibu kyaj 'yoyuty. 20 Dios di'ibu
xymyo'oysm ja agujk'ajt jotkujk'ajtun, tsojk
tta'annakuya'ail yu Satandas mdekypyatku'puty.
Wa'anue Nindsun'ajtum Jesukrista mgunu'xudu
miidsuty.

21 Mduknigaxudu Dioskajxy ja Timotee, di'ibuts
mut ndufi, es nandu'sn yu nja'ayuts, ja Lusys, Jason
esu Sosipater.

22 Yjtsuts Tersyw, di'ibu tyadu neky yam jyaapy
di'ibu Paablu faskajxup, nduknigaxtu Dioskajxy

ma yu Nindsun'ajtum.

23MayDidsuk du'un jyuna'afl ja Gayu. Yu'uts yam
xyajjajttakp es dyaky ja tysjk ma faymyukudu ja
mubujkputajk. Nandu'sn mduknigaxudue Dioska-
jXy ja Erastu di'ilbu Korintu tesoreerw'ajtp, esu
nmugu'uk'ajtum Kwartus.

24 Wa'anu Nindsun'ajtum Jesukristu
mgunu'xudu.

Dios ya"awdaty

25 Es tyam, ittu mudu Dios di'ibu mbaat waanu
ni'ige myajmukta'agude mut ye'ugyyjxm ja
oybyu ayuk di'ibu Jesukrista yajmiin es di'ibuts
ngajxwa'xypy. Tyadu oybys ayuk ya'ijxup di'ibu
Dios tu ttuknibujtaagu, di'ibu ijty kyayajnijawu
maanumu naty kyakojy ja naxwifiudu, 26 es tyam
te yajnijawe ma tnigajxte ja Diosu kyugajxputy
ma Diosu jyaaybyajtun, du'un éxtumu Dios
di'iba winu xua winu tiempu ijtp, t'ane'emy es
yajkajxwa'xut ma tugekyw naxwifiudu es du'un
yu'ujuty tmubdktut es tkuydyundut.

27 Ja Dios di'ibu je'eyu Dios'ajtp es tim
wyijy'ajtun muut, wa'an ja'a Jesukristukyujxm
tmudatut ja muj'ajtun wine Xus winue tiemps.
Wa'an du'unuty.

